
Бо ќарори  
                                                            Њукумати Љумњурии Тољикистон 

аз 29 декабри соли 2012, №755___ 
                                                               тасдиќ шудааст 

 
Консепсияи 

сиѐсати давлатии љалб ва њимояи сармоягузории Љумњурии Тољикистон  
 

1. Муќаррароти умумї 
 
 1. Сиѐсати давлатии љалб ва њимояи сармоягузории Љумњурии 

Тољикистон (сиѐсати сармоягузории давлат) ба рушди иљтимоию 
иќтисодии давлат ва ноил гардидан ба самараи манфиати умум дар 
соњаи сармоягузорї нигаронида шуда, иштироки бевоситаи давлатро дар 
фаъолияти сармоягузории дорои ањамияти љамъиятї ва инчунин 
њавасмандгардонии фаъолияти сармоягузории аз тарафи бахши хусусї 
анљом додашударо, дар бар мегирад.  

 Сиѐсати давлатии сармоягузорї бояд ба фароњам овардани 
шароити мусоиди сармоягузорї ва бартараф намудани мањдудиятњои 
ќонунгузорї ва институтсионалї барои афзоиши сармоягузорињо дар 
истењсолот, таќвиятбахшии тамоюли иљтимоии онњо, озод намудани 
ташаббуси бахши хусусии иќтисод, муќовимат ба тањдидњои баъди 
бўњрони молиявии љањонї бавуљудомадаи бесуботии фаъолияти 
хољагидорї дар кишвар бинобар фарсудагии љисмонии аз њад зиѐди 
бахши истењсолї нигаронида шавад. 

2. Принсипњои асосии сиѐсати давлатї оид ба љалб ва њимояи 
сармоягузории Љумњурии Тољикистон инњо мебошанд: 

- таъмин намудани рушди мутавозин ва босуботи иќтисоди кишвар: 
- муќаррар кардан ва дар ќонунгузорї даќиќан зикр намудани 

«ќоидањои бозї» дар соњаи фаъолияти сармоягузорї, бо дарназардошти 
манфиатњои стратегии кишвар ва афзалиятњои рушди он, ки сиѐсати 
даќиќ ва пайгиронаи ба дурнамои дарозмўњлати љалби сармоягузорињо 
ва њимоя намудани эътимоди сармоягузорон нигаронидаи давлатро 
инъикос менамояд;   

- ошкоро ва дастрас будани иттилоот дар соњаи фаъолияти 
сармоягузорї; 

- таъмин намудани шароити баробар дар дастрасї ба захирањои 
сармоягузорї (дастрасии баробари сармоягузорони њам ватанї ва њам 
хориљї ба иттилоот, барномањои сармоягузорї, озмунњои лоињањо 
љињати ворид намудан ба барномањои сармоягузорї ва ширкат дар 
озмунњои сармоягузорї); 

- мутобиќати муќаррароти асосии сиѐсати љалби сармоягузорї дар 
тамоми шохањои њокимият дар сатњи давлатї ва минтаќавї, инчунин дар 
доирањои соњибкорї; 

- мутобиќати изњорот ва амалњои воќеї, вуљуд надоштани таѓйироти 
муваќќатии (конъюнктурии) сиѐсї, возењии барномаи мушаххаси 
амалњои маќомоти њокимияти давлатии сатњњои мухталифе, ки рў ба 

бењбудї овардани муњити сармоягузориро дар кишвар таъмин 
менамоянд;  

3. Афзалиятњои сиѐсати давлатии сармоягузорї бояд ба љанбањои 
зерин мутамарказ карда шаванд: 

- афзалиятњои соњавї: ташвиќ намудан ва њавасмандгардонии 
намудњои фаъолияти барои кишвар муњим, аз љумла содироти мањсулоти 
раќобатпазир ва воридоти технологияњои нав, љалби сармоягузорињо ба 
соњањои афзалиятноке, ки номгўйи онњо бояд ба таври мунтазам таљдиди 
назар карда шавад;   

- афзалиятњо нисбати ширкатњо: дар баробари њавасмандгардонии 
сармоягузорињои ширкатњои бузург бояд ба љалби сармоягузорињои 
ширкатњои хурд ва миѐна, ки ба такмилдињии заминаи умумии 
ќонунгузории њавасмандгардонии сармоягузорињо ва пешнињод 
гардидани кафолатњои устувории шароити фаъолияти сармоягузорї дар 
тамоми сатњњо эњтиѐљи хеле бештар доранд;  

-  афзалиятњои рушди минтаќавї: дар баробари амалияи 
фароњамоварии шароити махсусан мусоиди фаъолияти сармоягузорї дар 
минтаќањои озоди иќтисодии алоњида, истифодаи ташаббус ва 
иќтидорњои захиравии минтаќањо бо дарназардошти рушди 
инфрасохтор ва нињодњои маъмурие, ки барои љалби сармоягузорињои 
ояндадор зарур мебошанд; 

- афзалиятњои минтаќавї ва кишвар: суръатбахшии раванди љалби 
сармоягузорињо ба иќтисоди кишвар вусъатбахшии (диверсификатсияи) 
манбаъњои воридоти сармоя ба кишварро, њам аз њисоби давлатњои аз 
нигоњи иќтисодї мутараќќї ва њам аз кишварњои дорои бозорњои 
босуръат рушдѐбанда, бо дарназардошти эњтиѐљот ва тамоюли рушди 
тамоми минтаќаи Осиѐи Марказї, талаб менамояд.  

 
2. Истилоњот 

 
4. Истилоњот ва мафњумњои асосии дар Консепсия 

истифодашаванда: 
муњити сармоягузорї – маљмўи омилњои барои кишвар хос, ки 

имкониятњои ширкатњоро љињати вусъатбахшии фаъолият дар заминаи 
анљомдињии сармоягузорињои муфид муайян менамоянд. Давлат бояд ба 
ташаккулѐбии муњити љолиби сармоягузорї, аз нигоњи таъмини 
кафолатњои њуќуќи моликият, танзими њуќуќї ва андозбандии 
самараноки тиљорат, шартњои фаъолияти бозори молиявї ва бозори 
мењнат, бунѐди инфрасохтори бозорї, инчунин њалли чунин масъалањои 
ба монанди коррупсия, љинояткорї ва таъмини суботи сиѐсї, таъсири 
зиѐд дошта бошад;   

иќтидори сармоягузорї – маљмўи хусусиятњои таркибї ва ѐ 
шароитњое, ки ба љалби сармоягузорињо мусоидат менамоянд. Иќтидори 
сармоягузории кишвар иќтидорњои захирањои ашѐи хом, зењнию 



3 

 

мењнатї, истеъмолию фурўш, истењсолї, инноватсионї, 
институтсионалї, иќтисодию љуѓрофї, демографї ва молиявиро дар бар 
мегирад; 

ќонунгузории сармоягузорї – маљмўи санадњои меъѐрии њуќуќии 
танзимкунандаи муносибатњои сармоягузорї; 

тадбирњои сиѐсати сармоягузории давлат – чорањое, ки ба ташаккул 
ва татбиќи сиѐсати сармоягузорї, муќаррар намудани таркиб ва њаљми 
сармоягузорињо, самтњои истифодаи онњо ва манбаъњои гирифтани онњо 
дар соњањо ва бахшњои иќтисод равона карда шудаанд;   

афзалиятњои сармоягузорї – самтњо ва лоињањои аз љониби давлат 
муайяншавандае, ки барои рушди кишвар ањамияти стратегї доранд ва/ѐ 
љалби сармоягузорињоро дар асоси меъѐрњои махсуси соња (бахш) бо 
маќсади рушди минбаъда талаб мекунанд;  

њавасмандгардонии сармоягузорї – низоми тадбирњои давлат, ки ба 
љалб ва њимояи сармоягузорї равона карда шудаанд; 

инфрасохтори сармоягузорї – соњањои нисбатан муњими иќтисод, ки 
раванди баамалбарории сармоягузориро таъмин ва бевосита 
хизматрасонї менамоянд;  

симои (имиљи) сармоягузории кишвар – инъикоси маљмўии 
љанбањои мухталифи муњити сармоягузорї дар тасаввури сармоягузорон; 

љолибияти сармоягузорї – мављудияти шароити муайяне, ки ба 
афзалияти сармоягузор дар интихоби объекти сармоягузорї таъсир 
мерасонанд; 

таваккали (риск) сармоягузорї – инъикоси маќсаднокии 
баамалбарории сармоягузорї дар њудуди мазкур, эњтимолияти талаф 
додани сармоягузорињо ѐ даромад аз онњо. 

 

3. Зарурати ќабули Консепсияи сиѐсати давлатии љалб ва њимояи 
сармоягузории Љумњурии Тољикистон 

 
5. Рушди бахши хусусї ва љалби сармоягузорињо мутобиќи 

Стратегияи миллии рушди Љумњурии Тољикистон афзалияти 
дарозмўњлати миллии рушд мебошад. Дар чанд соли охир, бо ташаббуси 
Президент ва Њукумати Љумњурии Тољикистон, як зумра ислоњоти бузург 
дар соњаи пешбурди тиљорат (соњибкорї), ки ба кам кардани монеањои 
маъмурї ва дахолати давлат ба фаъолияти хољагидории субъектњои 
соњибкорї равона гардида буданд, анљом дода шуд, ки дар ќатори онњо 
ислоњоти низоми  иљозатдињї, батанзимдарории санљишњо ва љорї 
намудани принсипњои «Равзанаи ягона»-ро њангоми баќайдгирии 
давлатии шахсони њуќуќї ва соњибкорони инфиродї номбар кардан 
мумкин аст. Ќабули як зумра ќонунњои нав ва ворид намудани таѓйиру 
иловањо ба санадњои меъѐрии њуќуќии амалкунанда дар соњаи 
батанзимдарории муњити сармоягузорї ва соњибкорї имкон дод, ки 
нишондињандањои кишвар дар гузориши њарсолаи Бонки љањонї 
«Пешбурди Тиљорат» хеле бењтар гарданд. Дар солњои 2010 ва 2011 

Љумњурии Тољикистон дар ќатори дањ кишвари ислоњотгари гузориши 
мазкур шомил буд. 

Дар Паѐми Президенти Љумњурии Тољикистон Эмомалї Рањмон ба 
Парламенти кишвар 20 апрели соли 2012, бори дигар таъкид карда шуд, 
ки љињати устувор гардонидани пешрафти иќтисодї дар шароити 
тањдиду хавфњои глобалии торафт афзоянди ба иќтисодиѐти кишвар 
таъсиррасонанда љалби њарчї бештари сармоя ба соњањои гуногун наќши 
муњим мебозад. Ба сифати татбиќи тадбирњои амалї зикр карда шуд, ки: 
«Бо маќсади суръат бахшидани вусъатбахшии (диверсификатсияи) 
иќтисодиѐт ва боз њам бењтар гардонидани фазои сармоягузории 
мамлакат, таъмини њуќуќии кафолату имтиѐзњои сармоягузорони 
дохиливу хориљї ва љорї намудани механизми пешбурди сиѐсати ягонаи 
сармоягузорї Кумитаи давлатии сармоягузорї ва идораи амволи 
давлатии Љумњурии Тољикистон якљоя бо вазорату идорањо Консепсияи 
сиѐсати давлатии љалб ва њимояи сармоягузориро тањия карда, то охири 
сол ба баррасии Њукумати кишвар пешнињод намояд». 

Љумњурии Тољикистон барои таъмини рушди устувори иќтисодї 
иќтидорњо дорад. Барои ин таъмин намудани идомаѐбии 
бомуваффаќияти ислоњоти сохторї, аз љумла ќавигардонии бахши 
молиявї, баанљомрасонии хусусигардонии ширкатњои давлатї, навсозии 
(модернизатсияи) бахшњои асосии иќтисод ва инфрасохтори мављуда 
зарур мебошад.   

Дар раванди татбиќи ин имкониятњо монеањои љиддї дар низоми 
батанзимдарорї ва маъмурї вуљуд доранд, ки ба фаъолнокии тиљоратї 
таъсир мерасонанд. Ин омилњо монеањои асосии садди роњи 
суръатбахшии раванди љалби сармоягузорињои мустаќими хориљї ва 
рушди бахшњои афзалиятноки иќтисоди кишвар мебошанд.  Иќтисод 
бояд барои љалби сармоягузорињои хориљї аз њисоби анљомдињии 
тадбирњои зарурие, ки барои кам кардани иштироки давлат дар 
соњибкорї, паст кардани сатњи коррупсия ва таќвиятбахшии системаи 
судї нигаронида шудаанд, љолибтар гардад. 

Боз як афзалият барои рушди иќтисодї дар дурнамои миѐнамўњлат 
– ин зарурати таъмин намудани рушди гуногунљонибаи иќтисод 
мебошад, то ки вобастагии амиќ аз содироти алюминий ва пахта камтар 
карда шавад. Фароњам овардани шароити мусоид барои сармоягузории 
мустаќими хориљї бояд омили њалкунанда барои тањия ва татбиќи 
барномањои соњавї ва минтаќавии рушд, ба роњ мондани шарикии 
байналмилалї миѐни корхонањои ватанї ва хориљї, аз он љумла дар 
соњаи соњибкории хурд ва миѐна бошад.   

Вазифаи муњими давлат – ин ба кишвар љалб намудани сармояи 
хориљї бидуни мањрум намудани он аз њавасмандии худї ва равон 
намудани он бо тадбирњои танзими иќтисодї барои ноил гардидан ба 
њадафњои љамъиятї мебошад.  

Њамин тариќ, Консепсияи сиѐсати давлатии љалб ва њимояи 
сармоягузорї (минбаъд – Консепсия) – љавоб ба таќозои замон, воситаи 
гузариш ба даври нави рушди иќтисоди кишвар, аз њисоби муайян 
намудани роњњои рушди минбаъдаи бахши хусусї ва бењтарсозии муњити 
сармоягузорї, бо маќсади татбиќи муќаррароти Стратегияи миллии 
рушд ва Стратегияи баланд бардоштани сатњи некўањволии мардуми 
Тољикистон барос солњои 2013-2015 мебошад.  

6. Консепсия ба сифати зайл хизмат хоњад кард: 

 воситаи сиѐсат барои ќабули ќарорњо аз љониби маќомоти 
давлатї; 

 замина барои тањияи њуљљатњои минбаъдае, ки татбиќи 
сиѐсати давлатии љалб ва њимояи сармоягузориро танзим менамоянд; 

 иттилоот барои сармоягузорони имконпазир (эњтимолї) дар 
бораи тадбирњои ба наќша гирифташаванда оид ба бењтарсозии муњити 
сармоягузории Љумњурии Тољикистон;  

 иттилоот барои шарикони рушд барои дарк намудан ва 
дастгирї пайдо кардани афзалиятњои сиѐсати сармоягузории давлат аз 
љониби онњо; 

 рањнамо барои бахши хусусї оид ба пешбинї намудани 
фаъолияти сармоягузории худ; 

 иттилоот барои ањолї ва ањли љомеа оид ба наќши давлат дар 
соњаи сармоягузорї ва сиѐсати сармоягузории он. 

7.  Њангоми тањияи Консепсия ба инобат гирифта шуд, ки:      

 Њукумати Љумњурии Тољикистон барои љалб ва њимояи 
сармоягузорон пайгирона саъю талоши доимї дошта, дарк мекунад, ки 
љалби сармоягузорї – яке аз омилњои асосии суръатбахшии рушд ва ноил 
гардидан ба њадафњои асосии стратегии кишвар мебошад; 

 саъю талошњо оид ба ислоњ намудани муњити сармоягузорї, 
кам кардани монеањои маъмурї ва ташаккул додани симои мусбии 
сармоягузории аз љониби љомеаи љањонї эътирофшудаи Љумњурии 
Тољикистон, идомадињии муттасили ислоњотро дар асоси бархурди илмї 
ва таљрибањои бењтарини љањонї, тањти таваљљўњи пайгиронаи давлат 
таќозо менамоянд;  

 бо вуљуди дорои захирањои бузурги табиї будан, аз љињати 
иќтидорњои гидроэнергетикї дар ќатори дањ кишвари аввали љањон 
ќарор доштан, доштани имкониятњои бењамто барои рушди соњањои 
муайяни иќтисоди миллї, Љумњурии Тољикистон бинобар сабабњои 
объективї наметавонад ин афзалиятњоро танњо аз њисоби саъю талошњо 
ва маблаѓу воситањои худ пурра амалї намояд; 

 сиѐсати сармоягузории Љумњурии Тољикистон бояд афзалияти 
кишварро дар назди кишварњои раќобаткунанда на танњо дар минтаќа, 
балки дар арсаи љањонї низ таъмин намояд, ки бояд мавриди 
мониторинги доимї ќарор дода шавад ва омилњои таъсиррасонии 

берунї ва тасњењоти муосири тадбирњои андешидашаванда ба инобат 
гирифта шаванд; 

 бењтарсозии муњити сармоягузорї ва боло бурдани симои 
сармоягузории кишвар, тавре ки таљрибаи љањонї шањодат медињад, 
ваќти муайянеро талаб мекунад ва наметавонад дар як лањза анљом дода 
шавад, яъне – саъю талошњои њамоњангшудаи (муштараки) тамоми 
тарафњои манфиатдор – давлат, љомеа ва ањли тиљорат дар шахсияти 
самоягузорони њам дохилї ва њам байналмилалї зарур мебошад. 

 
4.  Маќсадњои тањияи Консепсия 

  
8. Маќсади асосии тањияи Консепсия таъмин намудани рушди 

устувор ва мутавозини иќтисоди миллї, баланд бардоштани сатњи 
раќобатпазирии он, фароњам овардани шароити њуќуќї, иљтимоию 
иќтисодї, молиявї ва ташкилї мебошад, ки барои фаъолияти пурсамари 
сармоягузорї дар Љумњурии Тољикистон заруранд. Маќсадњои асосии 
Консепсия ба њалли вазифањои стратегии рушди бахши хусусї ва љалб 
намудани сармоягузорињое, ки Стратегияи миллии рушди Љумњурии 
Тољикистон њамчун яке аз афзалиятњои дарозмўњлати рушди миллї 
муайян намудааст, нигаронида шудаанд.   

9. Ноил гардидан ба маќсадњои зикргардидаи сиѐсати давлатии 
сармоягузорї амалї намудани тадбирњои таъхирнопазирро оид ба 
фароњам овардани шароити мусоиди сармоягузорї дар кишвар, дастгирї 
намудани ташаббусњои бахши хусусии иќтисод, куллан баланд 
бардоштани наќши давлат дар таъмини шароити љолиби ќонунгузорї ва 
институтсионалии фаъолияти хољагидории сармоягузорони хусусї, ки ба 
талаботи имрўзаи бозор мутобиќат мекунанд, таќозо менамояд.    

10. Маќсадњои тањияи Консепсия:  
-   муайян намудани вазифањо ва самтњои асосии сиѐсати давлатии 

љалб ва њимояи сармоягузорї;  
- мутобиќ намудани сиѐсати давлатии љалб ва њимояи 

сармоягузорї бо тамоюлњои љањонї дар соњаи сармоягузорї; 
- муайян намудани механизмњои асосии татбиќи сиѐсати 

сармоягузорї; 
- муайян намудани наќши маќомоти ваколатдори давлатї дар 

соњаи љалб ва њимояи сармоягузорї; 
- муайян намудани механизмњои мониторинг ва критерияњои 

арзѐбии (бањодињии) сиѐсати давлатии сармоягузорї. 
 

5. Вазифањои Консепсия 
 
11. Бо дарназардошти маќсадњо, вазифањои асосии Консепсия инњо 

мебошанд: 

 фароњам овардани фазои мусоиди сармоягузорї; 

 баланд бардоштани самаранокии сиѐсати танзимии давлат 
дар соњаи сармоягузорї; 

 сафарбарсозии захирањои сармоягузорї ва таъмини 
истифодаи самараноки онњо; 

 баланд бардоштани сатњи диверсификатсия ва 
раќобатпазирии иќтисодиѐти кишвар; 

 таъмини рушди иќтидори содиротї; 

 љорї намудани технологияњои нав ва механизмњои муосири 
идоракунии равандњои соњибкорї; 

 модернизатсияи истењсолот, навсозии заминаи моддию 
техникии он ва таъсис додани љойњои нави корї. 

     
6. Тамоюлњо дар соњаи сармоягузории љањонї 

 
12. Дар солњои охир симои сиѐсати сармоягузорї дар сатњи 

байналмилалї босуръат таѓйир меѐбад. Бо вуљуди таъсири 
идомаѐфтаистодаи бўњрони љањонї ва шиддатѐбии проблемаи ќарздорї 
дар баъзе кишварњои мутараќќї, воридоти сармоягузорињои мустаќими 
хориљї дар љањон рў ба афзоиш дорад, гарчанде ки пастшавии суръати 
рушд ба мушоњида мерасад. Таѓйиироти назаррас дар сохтори соњавии 
сармоягузорї рўй медињанд. Воридоти сармоягузорињо ба соњаи молия, 
соњањои хўрокворї, саноати истихрољ ва кимиѐ аз нав афзоиш ѐфта 
истодааст, дар њоле ки воридоти сармоягузории мустаќим ба соњаи 
автомобилсозї кам гардида истодааст.  

Пешравињои муайяне аз нигоњи љуѓрофї низ рўй доданд. Дар гурўњи 
кишварњои дар њоли иќтисоди гузариш, ки ба он кишварњои Иттињоди 
Давлатњои Мустаќил, Европаи Љанубу Шарќї ва Гурљистон дохиланд, 
афзоиши нисбатан босуръати воридоти сармоягузорињои мустаќими 
хориљї ба мушоњида мерасад. 

Бо вуљуди он, ки тањияи сиѐсати сармоягузорї дар сатњи минтаќавї 
суръати бештар пайдо мекунад, миќдори шартномањои нави дуљонибаи 
сармоягузорие, ки  њар сол ба имзо расонида мешаванд, рў ба камшавї 
дорад. 

Дар сиѐсати байналмилалии сармоягузорї таваљљўњи њарчї бештар 
ба рушди устувор зоњир карда мешавад. Сафарбаркунии сармоягузорињо 
ва таъмини сањми онњо дар рушди устувор барои њамаи кишварњо 
афзалиятнок мебошад. Сиѐсати сармоягузории насли нав ташаккул 
меѐбад: акнун дар назди њукуматњои кишварњо доираи васеътар ва 
мураккабтари вазифањо дар соњаи рушд ќарор дорад, ки бояд њамзамон 
бо фароњам овардан ѐ таъмин намудани муњити умумии мусоиди 
сармоягузорї њал карда шаванд.  

Дар доираи сиѐсати сармоягузории «насли нав» њадафи асосии 
љалби сармоягузорињо ва ба даст овардани фоида аз онњо афзоиши 
фарогир ва рушди устувор мегардад.  

Ин боиси ба вуљуд омадани вазифањои муайян дар соњаи сиѐсати 
сармоягузорї дар сатњњои миллї ва байналмилалї мегардад. Дар сатњи 
миллї ин вазифањо њамгироии сиѐсати сармоягузориро ба стратегияи 
рушд, ба сиѐсати сармоягузорї ворид намудани маќсадњои рушди 
устувор ва таъмин намудани муњимият ва самаранокии онро дар бар 
мегиранд.  

Дар сатњи байналмилалї вазифаи тањким ва рушд бахшидани 
нињоди созишномањои байналмилалии сармоягузорї ќарор дорад, ки 
тавозуни њуќуќ ва ўњдадорињои давлат ва сармоягузоронро њамзамон бо 
њалли проблемањои сохторан беандоза бузург будани созишномањои 
байналмилалии сармоягузорї таъмин менамоянд.  

 
7. Вазъи кунунї дар соњаи фаъолияти сармоягузорї дар Љумњурии 

Тољикистон  
 
13. Дар солњои ба даст овардани истиќлолияти Тољикистон, ба 

Њукумати Љумњурии Тољикистон муяссар гардид, ки барои барќарорсозї 
ва тараќќї додани иќтисоди кишвар корњои зиѐдеро анљом дињад. 

Заминаи асосии ќонунгузорї ва меъѐрии њуќуќие, ки ба 
ташаккулѐбии механизмњои бозории хољагидорї мусоидат менамояд, 
ќабул карда шуд.  

Аз соли 2002 ва то имрўз дар Љумњурии Тољикистон дар сатњи 
ќонунгузорї ислоњоти зиѐде, ки барои фароњам овардани шароити 
мусоиди сармоягузорї дар соњањои афзалиятнок равона гардидаанд, 
анљом дода шуданд ва гузаронида шуда истодаанд.  

Љанбаи калидии он ќабул гардидани Ќонуни нави Љумњурии 
Тољикистон «Дар бораи сармоягузорї» мебошад.  

Хусусияти фарќкунандаи Ќонуни нави Љумњурии Тољикистон «Дар 
бораи сармоягузорї» он гардид, ки тањти мафњуми сармоягузорон ин 
Ќонун на танњо сармоягузорони хориљї, балки инчунин сармоягузорони 
ватаниро низ фаро гирифт ва њамин тариќ ба рушди сармоягузории 
дохилї мусоидат намуд.   

Иловатан, дар сатњи миллї барои њавасмандгардонии воридшавии 
сармоягузорињо ва фароњам овардани муњити мусоидтари сармоягузорї 
ќонунњои Љумњурии Тољикистон «Дар бораи хусусигардонии моликияти 
давлатии Љумњурии Тољикистон», «Дар бораи созишномањои таќсими 
мањсулот», «Дар бораи консессияњо», «Дар бораи минтаќањои озоди 
иќтисодї», «Дар бораи таърихи ќарзњо», «Дар бораи шарикии давлат ва 
бахши хусусї» ќабул карда шуданд. Гузашта аз он, бо дарназардошти 
воќеияти замони имрўза Ќонуни Љумњурии Тољикистон «Дар бораи 
созишномањои сармоягузорї», ки ба бењтарсозии њарчї бештари муњити 
сармоягузории кишвар равона гардидааст, ќабул шуда истодааст. 

Баъди эълон намудани маќсади ташаккулдињии муњити мусоиди 
сармоягузорї дар кишвар, ислоњот оид ба соддагардонии расмиѐти 

баќайдгирии давлатии шахсони њуќуќї ва соњибкорони инфиродї, 
низоми иљозатдињї, расмиѐти гумрукї, гирифтани иљозатнома барои 
сохтмон ва ѓайра гузаронида шуданд. Танњо дар тўли чанд соли охир 
Њукумати Љумњурии Тољикистон як ќатор тадбирњои муњимро барои 
тањкими заминањои њуќуќии фаъолияти сармоягузорї, бартараф 
намудани монеањои маъмурї барои соддагардонии фаъолияти 
соњибкорї ва сармоягузорї андешид, ки ба нишондињандањои 
фаъолнокии соњибкорї таъсири басо мусбат расониданд. 

Љорї гардидани принсипи «равзанаи ягона» барои баќайдгирии 
тиљорат (соњибкорї), кам кардани шумораи иљозатномањои зарурї ва 
њама гуна иљозатњо, ихтисор намудани шумораи хадамоти назоратї ва 
батанзимдарории санљишњо, такмилдињии  расмиѐти муфлисшавї ва 
њифзи сањомони хурд (миноритарї) аз љумлаи он ислоњот оид ба 
бењтарсозии муњит барои пешбурди тиљорат (соњибкорї) мебошанд, ки 
дар сатњи байналмилалї ба онњо бањои сазовор дода шуд.  

Фаъолият дар соњаи бењтарсозии муњити сармоягузорї тавассути 
Шўрои машваратии назди Президенти Љумњурии Тољикистон оид ба 
бењтар намудани фазои сармоягузорї дастгирї мегардад, ки ба њайати 
он њам намояндагони Њукумати Љумњурии Тољикистон ва њам 
намояндагони бахши хусусї дохиланд. 

Ќонунгузории кишвар барои сармоягузорон ва фаъолияти 
сармоягузорї маљмўи кафолатњоро муќаррар намудааст, њам барои 
сармоягузорони ватанї ва њам барои сармоягузорони хориљї низоми 
ягона ташаккул дода шудааст, озодии интиќоли фоида ва дигар шаклњои 
даромад аз фаъолияти сармоягузорї ва бисѐр омилњои дигар кафолат 
дода шудаанд. Ќонунгузорї  низоми имтиѐзоти андозї ва гумрукиро 
пешбинї менамояд. Имтиѐзоти махсус барои он сармоягузороне 
пешбинї гардидаанд, ки дар соњањои афзалиятноки кишвар, масалан, 
дар бунѐди нерўгоњњои барќии обї сањм мегиранд ва дар корхонањои 
дорои силсилаи пурраи коркарди нахи пахта фаъолият анљом медињанд.     

Дар сатњи байналмилалии њуќуќї њуљљатњои њавасмандкунандаи 
сармоягузорие, ки аз љониби Љумњурии Тољикистон тасдиќ ва эътироф  
гардидаанд, созишномањои канорагирї аз андозбандии дукарата бо 25 
кишвари љањон ва Созишномањои оид ба њавасмандгардонї ва њифзи 
мутаќобилаи сармоягузорињо бо 18 кишвари љањон басташуда 
мебошанд.  

Омили муњими бењтаргардии минбаъдаи муњити сармоягузорї ва 
баландшавии сатњи фаъолияти соњибкорї дар кишвар њамроњшавии 
Љумњурии Тољикистон дар соли 2012 ба Конвенсияи Созмони Милали 
Муттањид оид ба эътироф ва ба иљро расонидани ќарорњои  судњои 
њакамї (арбитражї) аз 10 июни соли 1958 гардид. 

Љумњурии Тољикистон узви чунин созмонњои байналмилалї, ба 
монанди Созмони Милали Муттањид (СММ), Созмони Умумиљањонии 
Савдо (СУС), Созмони Конференсияи Исломї (СКИ), Созмони 

њамкории иќтисодї (СЊИ), Бонки байналмилалии таљдид ва рушд 
(ББТР), Хазинаи байналмилалии асъор (ХБА), Бонки Умумиљањонї 
(БУ), Корпоратсияи Байналмилалии Молиявї (КБМ), Бонки Осиѐии 
Рушд (БОР), Бонки Исломии Рушд (БИР), Ассотсиатсияи 
Байналмилалии Рушд (АБР), Ассотсиатсияи Байналмилалї оид ба 
Кафолатњои Сармоягузорињо (АБКС), Ташкилоти Созмони Милали 
Муттањид оид ба рушди саноатї (ЮНИДО), Хазинаи байналмилалии 
рушди кишварзї (ИФАД), Комиссияи иќтисодї барои Европа (ЕАК) ва 
чунин созмонњои байналмилалї, ба монанди Љомеаи Иќтисодии 
АвруОсиѐ (ЕвраАзЭС), Созмони њамкории Шанхай (СЊШ) мебошад. 

Дар муддати 10 соли охир (солњои 2002-2011) дар доираи татбиќи 
лоињањои давлатии сармоягузорї бо дастгирии молиявии шарикони 
рушд ва дигар ташкилоту созмонњои байналмилалии молиявї зиѐда аз 
200 созишномањои лоињавї ба маблаѓи умумии 2,13 миллиард доллари 
ШМА ба имзо расонида ва татбиќ карда шудаанд, ки аз онњо ќарзњо       
1, 614 миллиард доллари ШМА, грантњо 371, 5 миллион доллари ШМА, 
сањми Њукумат 119,12 миллион доллари ШМА ва дигар воридот 28,7 
миллион доллари ШМА-ро ташкил медињанд. Ба солњои бўњронии 2008-
2010 1,038 миллиард доллари ШМА ѐ 48% аз маблаѓи умумии маблаѓњои 
дар доираи татбиќи лоињањои давлатии сармоягузорї азхудшуда рост 
меоянд (Љадвали №1). 

 
Љадвали №. 1 

Сармоягузорињо дар доираи татбиќи лоињањои давлатии сармоягузорї 
солњои 2002-2011 

Солњо 
Хаљми маблаѓи азхудшуда, млн. долл. ИМА 

Ќарз Грант 
Сањми 

Њукумат 
дигарњо Њамагї 

2002 54,253 10,183 0,701 0,447 65,584 
2003 42,543 9,039 3,442 0,400 55,424 
2004 97,594 16,364 10,507 1,077 125,542 
2005 75,934 8,594 10,394 1,557 96,480 
2006 76,599 15,688 15,536 7,766 115,590 
2007 282,499 27,190 18,933 6,339 334,960 
2008 354,904 45,501 13,611 4,900 418,917 
2009 252,817 93,372 12,653 2,054 360,896 
2010 179,630 55,091 20,584 3,040 258,344 
2011 197,524 90,460 12,757 1,116 301,858 

Њамагї 1614,297 371,483 119,119 28,696 2133,595 
Манбаъ: Системаи иттилоотии идоракунии кўмаки берунаи КДСИАД (www.amcu.gki.tj)  

 
Дар иќтисоди Љумњурии Тољикистон дар давраи солњои 2006-2011 

тамоюли пастравии суръати рушди сармоягузорињо дар сармояи асосї 

http://www.amcu.gki.tj/

ба мушоњида мерасад, ки он ба оќибатњои бўњрони молиявии љањонї 
алоќамандї дорад. Дар айни њол, таъсироти манфии бўњрон ба афзоиши 
сармоягузорињо нисбат ба тамоюли таѓйирѐбии Маљмўи мањсулоти 
дохилї (минбаъд ММД) хеле назаррас аст. Масалан, агар суръати 
афзоиши ММД дар давраи солњои 2006-2011 таќрибан дар доираи 6,5–7,9 
фоиз дар як сатњ ќарор дошта бошад (ба истиснои соли 2009, ки дар он 
онњо 3,4 фоизро ташкил медоданд), он гоњ суръати афзоиши 
сармоягузорињо дар сармояи асосї аз 69,6 фоиз дар соли 2006 то 5 фоиз 
дар соли 2011 поѐн рафт. Дар соли 2009 суръати афзоиши ММД аз 
суръати афзоиши сармоягузорињо 18,9 фоиз боло рафт, дар соли 2011 
бошад – 2,4 фоиз.  

Љадвали №2.  Суръати афозоиши ММД, сармоягузорї ба сармояи асосї, 
њаљми корњо дар сохтмон ва ба истифода додани хонањои истиќоматї 
дар солњои 2006-2011, фоиз  нисбат ба соли гузашта 

Номгуи нишондињандањо 2006 2007 2008 2009 2010 2011 

Суръати афзоиши ММД, фоиз 107 107,8 107,9 103,4 106,5 107,4 
Суръати афзоиши сармоя дар 
сармояи асосї (аз њисоби њамаи 
манбаъњои маблаѓгузорї), фоиз 

169,6 216,2 160,8 84,5 111,5 105,0 

Суръати афзоиши ба 
истифодадињии хонањои 
истиќоматї, фоиз 

112,0 108,0 122,8 109,6 123,1 88,2 

Манбаъ: Кумитаи байнидавлатии омори ИДМ (http://www.cisstat.com/) 

 
Расми №1 

 
Тањлил нишон медињад, ки њаљми ќиѐсии сармоягузорињо дар 

ММД дар давраи баррасишаванда таќрибан дар як сатњ ќарор дорад, 
вале дар соли 2011 пастравии он то 7,3 фоиз ба мушоњида мерасад, ки ин 
нисбат ба соли 2010 2,9 зербанд поѐнтар аст (Љадвали №3).  

Љадвали №3. Нишондињандањои асосии иљтимоию иќтисодии фаъолияти 
сармоягузорї 

(бо нархњои воќеан вуљуддошта, њазор сомонї) 

Солњо 2007 2008 2009 2010 2011 
Ба кор андохтани фондњои 
асосї 

765701 970087 2696108 2119240 2371535 

Сармоягузорињо дар 
сармояи асосї 

2828663 4341444 3899376 4669365 4988319 

Аз он љумла:      
- таъиноти истењсолї 2002281 3173660 2481478 2797983 2664916 

њисса дар њаљми умумии 
сармоя, фоиз 

70,8 73,1 63,6 59,9 53,4 

- таъиноти ѓайриистењсолї 826382 1167784 1417898 1871382 2323403 
њисса дар њаљми умумии 

сармоя, фоиз 
29,2 26,9 36,4 40,1 46,6 

Њиссаи сармоягузорї дар 
ММД, фоиз 

8,1 10,3 10,2 10,2 7,3 

Баистифодадињии 
манзилњои истиќоматї, 
масоњати умумї, њаз.м. 
мураббаъ 

621 763 836 1029 908 

Манбаъ: Агентии омори назди Президенти Љумњурии Тољикистон. Сохтмон дар Љумњурии 
Тољикистон 

 
Дар давраи баррасишаванда таѓйирѐбии таносуб байни њаљмњои 

сармоягузорињое, ки ба иншоотњои таъиноти истењсолї ва 
ѓайриистењсолї равона карда мешаванд, рўй дод. Њаљми ќиѐсии 
сармоягузорињо ба иншоотњои таъиноти истењсолї дар давраи солњои 
2007-2011 аз 70,8 фоиз то 53,4 фоиз  паст шуд, њаљми ќиѐсии 
сармоягузорињо ба иншоотњои таъиноти ѓайриистењсолї бошад – аз  29,2 
фоиз то 46,6 фоиз афзоиш ѐфт. Ба ин аслан афзоиши сармоягузорињо ба 
чунин иншоотњои таъиноти ѓайриистењсолї, ба монанди: сохтмони 
мактабњои тањсилоти умумї, беморхонањо, муассисањои амбулаторию 
поликлиникї ва монанди инњо боис шуданд. 

Тањлил нишон медињад, ки дар давраи солњои 2007-2011 њаљми 
сармоягузорї дар љумњурї дар маљмўъ тамоюли рушдѐбї дорад, асосан 
аз њисоби манбаъњои давлатї, ширкатњои сањомї, корхонањои хусусї, 
инчунин аз њисоби иштироки ањолї дар маблаѓгузории фаъолияти 
соњибкорї. Бояд зикр намуд, ки дар давраи баррасишаванда њаљмњои 
сармоягузорињои хориљї ва њиссаи онњо дар њаљми умумии 
сармоягузорињо аз 72,8 фоиз то 21,9 фоиз кам гардиданд.(Љадвали №4).  

Љадвали №4. Сохтори сармоягузорї ба сармояи асосї мутобиќи 
манбаъњои маблаѓгузории солњои 2007-2011 

 (бо нархњои воќеан вуљуддошта, њазор сомонї) 

Манбаъ: Агентии омори назди Президенти Љумњурии Тољикистон. Сохтмон дар Љумњурии 
Тољикистон  

 

Яке аз хусусиятњои асосии иќтисоди Љумњурии Тољикистон наќши 
муњими маблаѓњои давлатї дар манбаъњои марбаѓгузории сармоягузорї 
ба сармояи асосї мебошад. Дар давраи аз соли 2007 то соли 2011 аз 
њисоби маблаѓњои давлатї 6 949,3 млн. сомонї сармоягузорињо ба 
сармояи асосї маблаѓгузорї карда шудаанд, аз он љумла аз њисоби 
маблаѓњои буљети давлатї 5 796,1млн. сомонї ѐ 28 фоиз, ва аз њисоби 
маблаѓњои худии корхонањо ва ташкилотњо – 1 153,2 млн. сомонї ѐ 5,5 
фоиз. (Љадвали №5). Дар айни њол, дар соли 2011 њаљми сармоягузории 
давлатї дар муќоиса бо соли 2007 4,5 маротиба афзоиш ѐфта, ба 2 490,0 
млн. сомонї расид, ки ин 50 фоизи њаљми умумии сармоягузорињоро ба 
сармояи асосї ташкил медињад ва 42 фоизи он ба маблаѓњои буљети 
љумњуриявї рост омада, 8 фоизро маблаѓњои худии корхонањо ва 
ташкилотњо ташкил медињанд. 

Љадвали №5. Сармоягузории давлатї дар сармояи асосї 
                   (бо нархњои воќеан вуљуддошта, њазор сомонї) 

Солњо 2007 2008 2009 2010 2011 
Сармоягузорї дар сармояи асосї 

Њамагї 2828663 4341444 3899376 4669365 4988319 
Давлатї, аз он љумла:  547530 1014998 1219323 1677370 2490034 
- маблаѓњои худи корхонањо 
ва ташкилотњо 

 127538 217569 150762 266672 390614 

- маблаѓњои буљавї  419992 797429 1068561 1410698 2099420 
Манбаъ: Агентии омори назди Президенти Љумњурии Тољикистон. Сохтмон дар Љумњурии 
Тољикистон  

Афзоиши њаљм ва њиссаи маблаѓњои буљети давлатї дар манбаъњои 
маблаѓгузории сармоягузорињо ба сармояи асосї яке аз шартњои 

Солњо 2007 2008 2009 2010 2011 

Дар Љумњурї  2828663 100,0% 4341444 100,0% 3899376 100,0% 4669365 100,0% 4988319 100,0% 

Давлатї 547530 19,4% 1014998 23,4% 1219324 31,3% 1677370 35,9% 2490034 49,9% 

Хољагињои дењќонї 5234 0,2% 7756 0,2% 2745 0,1% 1647 0,0% 4017 0,1% 

Сањомї 28725 1,0% 39686 0,9% 67488 1,7% 213551 4,6% 264303 5,3% 

Ањоли  105351 3,7% 211258 4,9% 280724 7,2% 356241 7,6% 452384 9,1% 

ЉДММ 27678 1,0% 72644 1,7% 128675 3,3% 355778 7,6% 197596 4,0% 

Корхонањои хусусї 44248 1,6% 62019 1,4% 67323 1,7% 176894 3,8% 196246 3,9% 

Тољикматлубот 5039 0,2% 8067 0,2% 10584 0,3% 20985 0,4% 23251 0,5% 

Корхонањои 
муштарак 

6376 0,2% 41302 1,0% 37509 1,0% 83185 1,8% 269548 5,4% 

Сармоягузорињои 
хориљї 

2058482 72,8% 2883714 66,4% 2085004 53,5% 1783713 38,2% 1090942 21,9% 

сабукгардонии оќибатњои бўњрони молиявии љањонї дар давраи солњои 
2008-2011 буд.  

Њаљмњои сармоягузорињо ба сармояи асосї дар соли 2011 - 4 988,3 
млн. доллари ШМА-ро ташкил доданд, ки нисбат ба соли 2010 318,9 млн. 
доллари ШМА зиѐдтар мебошанд. Дар соли 2011 ќариб 94 фоизи тамоми 
сармоягузорињо ба соњаи саноат (66,9%) ва наќлиѐт (26,7%) ворид 
гардиданд. Дар айни њол, афзоиши нисбатан бештари сармоягузорињо ба 
бахшњои зерини «иќтисоди воќеї» рост меояд: Энергетика (65,2%), 
Истихрољи металлњои ќиматбањо ва ранга (15,4%), Саноати сабук 
(15,1%). Бояд зикр намуд, ки агар њаљми ќиѐсии сармоягузорињо ба ду 
бахши охир нисбат ба солњои пешин мутобиќан ба 5% ва 6,8%  афзоиш 
ѐфта бошад, он гоњ њиссаи Энергетика ба андозаи 13,4% кам шудааст 
(Љадвали №6). 

Љадвали №6. Сармоягузорињо ба сармояи асосї дар соњањои иќтисод 

  

2010 2011 

Њазор 
сомонї 

фоиз 
нисбати 
њамагї 

Њазор 
сомони 

 фоиз 
нисбати 
њамагї 

Њамагї 4669365 100 4988319 100 
Соњањои истењсолї 2797983 60,0 2664916 53,4 

Саноат 1923337 68,7 1781934 66,9 
Аз он љумла:     
энергетика 1511543 78,6 1161303 65,2 
истихрољи нафт - - 4470 0,3 
истихрољи газ 2148 0,1 - - 
металњои ќиматбањо ва ранга 199668 10,4 274602 15,4 
кимиѐ ва нафт 3650 0,2 699 - 
сабук 159758 8,3 269284 15,1 
Хўрокворї 17333 0,9 60245 3,3 
Сохтмон 29238 1,5 11332 0,4 

Кишоварзї 58373 2,1 24588 0,9 

Наќлиѐт  646356 23,1 710955 26,7 
Савдо 63790 2,3 35093 1,3 

Дигар соњањои истењсолї 106127 3,8 101014 3,8 

Манбаъ: Агентии омори назди Президенти Љумњурии Тољикистон, Сохтмон дар Љумњурии 
Тољикистон   

Сохтори технологии сармоягузорињо ба сармояи асосї дар давраи 
солњои 2007-2011 чандон зиѐд таѓйир наѐфтааст. Дар айни замон, дар 
давраи баррасишаванда њиссаи корњои сохтмонию васлгарї аз 79 фоиз 
то 83 фоиз, њиссаи таљњизот, асбобњо ва инвентар (љињозу олот) аз 14,8 
фоиз то 11 фоиз афзоиш ѐфтааст (Љадвали №7).           

Љадвали № 7. Сохтори технологии сармоягузорињо ба сармояи асосї 
(бо нархњои воќеан вуљуддошта, њазор сомонї) 

Солњо  2007 2008 2009 2010 2011 

Сармоягузорињо ба сармояи асосї 

Њамагї 2828663 100% 4341444 100% 3899376 100% 4669365 100% 4988319 100% 

Корњои 
сохтмону 
васлгарї  

2235094 79,0% 3562924 82,1% 3278659 84,1% 4127136 88,4% 4154779 83,3% 

Таљњизот 
ва асбобу 
анљом 

419527 14,8% 594135 13,7% 244258 6,3% 315123 6,7% 549009 11,0% 

Дигар 
корњои 
асосї ва 
харољот  

174042 6,2% 184385 4,2% 376459 9,7% 227106 4,9% 284531 5,7% 

Манбаъ: Агентии омори назди Президенти Љумњурии Тољикистон. Сохтмон дар Љумњурии 
Тољикистон              

Нисбати сохтори таљдиди (бозтавлиди) сармоягузорињо ба сармояи 
асосї тибќи иншоотњои таъиноти истењсолї, бояд зикр намуд, ки дар 
солњои 2007-2011 сармоягузорињо барои азнавтаљњизонии техникї ва 
навсозии корхонањои амалкунанда (њиссаи онњо аз 4 фоиз то 28 фоиз 
афзуд), инчунин барои нигоњдории иќтидорњои мављуда афзоиш ѐфт. 
Њаљми сармоягузорињо ба сохтмонњои нав кам шуданд, њаљми ќиѐсии 
онњо аз 92 фоиз то 56 фоиз кам гардид (Љадвали №8).  

Љадвали 8.  Сохтори бозтавлиди сармоягузорињо ба сармояи асосї тибќи 
иншооти таъиноти истењсолї 

 (бо нархњои воќеан вуљуддошта) 

Манбаъ: Агентии омори назди Президенти Љумњурии Тољикистон. Сохтмон дар Љумњурии 
Тољикистон  

Солњо  2007 2008 2009 2010 2011 

Њамагї  
млн. 
сом. 

% 
млн. 
сом. 

% 
млн. 
сом. 

% 
млн. 
сом. 

% 
млн. 
сом. 

% 

2002.3 100 3173,7 100 2481,5 100 2798 100 2664,9 100 
Аз нав таљњизонии 
техникї ва 
навсозии 
корхонањои 
амалкунанда  

87,1 4,3 161,9 5,1 493,4 19,9 677,8 24,2 749,9 28,1 

Васеъкунии 
корхонањои 
амалкунанда  

8,6 0,4 34,9 1,1 11,6 0,5 18,1 0,6 257,6 9,7 

сохтмон 1874,4 93,6 2922,5 92,1 1433,6 57,8 1086,7 38,8 1493,8 56,1 
Сохтмони 
объектњои 
људогонаи 
корхонањои 
амалкунанда  

30,9 1,5 54,4 1,7 17,7 0,7 91,5 3,3 163,6 6,1 

Њимояи 
корхонањои 
амалкунанда  

1,3 0,1     525,2 21,2 869,1 31,1 42,3 1,6 

Танњо дар давраи солњои 2008-2011 ба Љумњурии Тољикистон 
таљњизоти технологию истењсолї ва маводи мукаммалгардонии онњо ба 
маблаѓи зиѐда аз 1,73 млрд. долл. ШМА, ва дар 9 моњи соли 2012 ба 
мабалаѓи умумии зиѐда аз 280 млн. долл. ШМА ворид карда шудааст. 
(Љадвали 9 ) 

 
Љадвали 9.  Таљњизотњои истењсолию технологии воридшуда 
 

№ солњо Маблаѓ 
(доллари 
ШМА) 

Миќдор 
(кг) 

1 2008 471 456 896 76 570 559 
2 2009 274 265 336 56179202 
3 2010 292 436 444 53 400 109 
4 2011 410 668 603 62 749 269 
5 Нўњ моњи 

2012 
280 974 523 52 537 040 

Њамагї  1 729 801 802 301 436 179 

                      Манбаъ: Хадамоти гумруки назди Њукумати Љумњурии Тољикистон  

 
Дар давраи аз солњои 2007 то 2011 ва нимсолаи аввали соли 2012 ба 

иќтисоди Љумњурии Тољикистон зиѐда аз 9 439 млн. доллари ШМА 
сармоягузории хориљї ворид гардид. Аз љумлаи онњо 1 428 млн. доллари 
ШМА, ѐ ки 15,1 фоиз сармоягузорињои мустаќим, зиѐда аз 7 936 млн. 
доллари  ШМА, ѐ ки 84,65% дигар сармоягузорињо. Бўњрони молиявии 
љањонї дар соли 2009, ваќте ки воридоти камтарини сармоягузорињои 
хориљї дар ин давра дар њаљми 677,3 млн. доллари ШМА буд, ва њамагї 
33 фоизи њаљми соли 2007 ва 37 фоизи њаљми соли 2008-ро ташкил медод, 
ба ин нишондињанда таъсири зиѐди манфї расонд. Аллакай дар соли 
2010 воридоти сармоягузорињои хориљї ба кишвар тамоюли рў ба 
афзоишро дар њаљми 149 фоиз нисбат ба соли пешин пайдо кард ва дар 
соли 2011 ба иќтисоди кишвар зиѐда аз 2 268 млн. доллари ШМА 
сармоягузорињои хориљї ворид гардиданд, ки нисбат ба нишондињандаи 
мушобењи соли 2010 2 маротиба бештар мебошад ва аз нишондињандаи 
мушобењи соли тобўњронии 2007 зиѐд аст. 

Дар сохтори маљмўии сармоягузорињои хориљие, ки дар соли 2011 ба 
иќтисоди кишвар ворид гардидаанд, ќисмати аз њама бештарро дигар 
сармоягузорињо ташкил доданд (96,6 фоиз), ки дар соли 2011 нисбат ба 
соли 2010 - 200 фоиз  афзоиш ѐфтанд. Дар нимсолаи аввали соли 2012 ин 
тамоюл боќї монда, њиссаи дигар сармоягузорињо дар сохтори маљмўии 
сармоягузорињои хориљї ќариб 88,7 фоизро ташкил дод. 

Воридоти сармоягузорињои портфелї дар давраи аз соли 2007 то 
соли 2011 дар сатњи хеле паст ќарор дошта, њиссаи онњо дар сохтори 

маљмўии сармоягузорињои  хориљие, ки дар муддати ин давра љалб карда 
шуда буданд, њамагї 0,25 фоизро ташкил дод. (Љадвали № 10). 

Љадвали №10. Сохтори сармоягузорињои хориљї дар иќтисодиѐти 
Љумњурии Тољикистон дар солњои 2007-2012. 

њазор. долл. ШМА фоиз нисбат ба соли гузашта 

Сол Њамагї 
Муста-

ќим 
Портфелї Дигар 

Њама-
гї 

Муста-
ќим 

Портфелї Дигар 

2007 2 060 707,5 388 436,1 199,9 1 672 071,5 - - - - 

2008 1 810 899,8 716 708,6 17 014,4 1 077 176,8 87,7 211,7 8549,7 64,4 

2009 677 332,4 76 882,2 184,2 600 266,0 37,4 10,7 1,8 55,7 

2010 1 119 865,2 51 027,7 
6 511,2 

 
1 062 326,3 165,5 66,3 3534,8 176,9 

2011 2 268 397,3 76 284,6 52,0 2 192 060,7 200,2 149,4 0,79 200,6 

2012 
дар 6 моњ 

1 502 017,4 169 436,2 - 1 332 581,2 66,2 222,1 - 
60,8 

 

њамагї 
%  

нисбати 
маблаѓи 
умумї 

9 439 219,6 
 
 
100% 

1 478 775,4 
 
 

15,66% 

23 961,7 
 
 

0,25% 

7 936 482,5 
 
 

84,65% 

    

Манбаъ: Кумитаи давлатии сармоягузорї ва идораи амволи давлатии Љумњурии Тољикистон дар 
асоси маълумотњои Бонки миллии Тољикистон. 

Дар сохтори сармоягузорињои хориљї дар иќтисоди Љумњурии 
Тољикистон аз рўи навъњои фаъолияти иќтисодї дар давраи солњои 2005 
– 2011 таѓйироти назаррас рўй доданд. Агар дар солњои 2006-2008 њиссаи 
аз њама бештари сармоягузорињо ба бахши «Энергетика» ворид гардида 
бошад, он гоњ дар соли 2011 61,2 фоизи њаљми сармоягузорињои 
мустаќими хориљї ба бахши «Наќлиѐт ва алоќа» љалб карда шуда 
буданд.  Дар айни замон, дар соли 2011 њаљми сармоягузорињо дар 
муќоиса бо соли 2010 ба бахши «Наќлиѐт ва алоќа» 4,5 маротиба, ба 
соњаи «Саноати истихрољи маъдани кўњї» ќариб 2 маротиба афзоиш ѐфт. 
Афзоиши воридоти захирањои сармоягузорї дар соли 2011 ба соњаи 
наќлиѐт бо ихтисори миќѐси фаъолияти сармоягузорї дар соњаи сохтмон, 
инчунин ба соњањои вобаста ба миѐнаравии молиявї сурат гирифт. 
(Љадвали №11).   

Љадвали №11. Сохтори соњавии сармоягузории хориљї дар иќтисодиѐти 
Љумњурии Тољикистон   

(фоиз аз  маблаѓи умумии  њаљми солонаи СМХ) 

Навъи фаъолияти 
иќтисодї 

2005 2006 2007 2008 2009 2010 2011 

Саноати коркард 24 2,5 -  -  1,41 -  -  

Саноати кўњкорї 38 5,4 5,1 -  3,2 9,3 16,7 
Энергетика -  59,2 42,6 75,7 -  -  -  
Наќлиѐт ва алоќа 7 12,9 12,1 4,7 46,2 13,7 61,2 

Сохтмон 8 -  27,6 10,5 7,9 19,1 10,2 

Хизматрасонии 
иљтимої  

2 8,5 -  -  -  -  -  

Миѐнаравии молиявї 9 -  10,5 6,2 41,3 40,9 11,8 
Савдои яклухт ва 
чакана 

12 -  -  -  -  -  -  

Соњањои дигар   11,6 2,1 2,9 -  17 -  

Њамагї 100 100 100 100 100 100 100 
Манбаъ: Бонки Миллии Тољикистон. Тавозуни пардохт  

Дар сохтори љуѓрофии сармоягузорњои хориљие, ки ба иќтисоди 
Љумњурии Тољикистон ворид карда мешаванд, мавќеи асосиро 
Федератсияи Россия, Британияи Кабир, Ќибрис (Кипр), Штатњои 
Муттањидаи Америка ва ѓайра  ишѓол менамоянд. Тибќи натиљањои соли 
2011 њаљми аз њама бештар, 1, 022 миллион доллари ШМА, ѐ ки 46,1 
фоизи њаљми умумии сармоягузорињои хориљиеро, ки дар давраи 
зикргардида ба иќтисоди кишвар ворид гардидаанд, ба Федератсияи 
Россия тааллуќ дорад, аз Британияи Кабир 341,2 миллион доллари 
ШМА (15,4 фоиз), аз Ќибрис – 209,48 миллион доллари ШМА (9,4 фоиз), 
Штатњои Муттањидаи Америка – 129,61 миллион доллари ШМА ѐ 5,8% 
сармоягузорињои хориљї ворид гардидаанд. (Љадвали №12)   

Љалби сармояи хориљї ба иќтисоди Љумњурии Тољикистон њанўз ба 
ташаккулѐбии бахши сармоягузории пуриќтидор мусоидат накардааст. 
Марњилаи кунунии рушди фаъолияти сармоягузории кишвари мо дорои 
чунин хусусиятњои хос, ба монанди њаљмњои ками воридоти 
сармоягузорињои портфелї ва сармоягузорињои мустаќим, сатњи 
комилан пасти раќобатпазирии ширкатњои мањаллї дар муќоиса бо 
шарикони хориљї, заиф будани заминаи технологии миллї ва амсоли 
инњо мебошад.  

  
8. Мушкилоти асосии фаъолияти сармоягузорї дар Љумњурии 

Тољикистон   
 

14. Бо вуљуди дастовардњои дар тўли солњои охир дар соњаи 
бењтарсозии фаъолияти сармоягузорї дар Љумњурии Тољикистон 
ноилгардида, тањлили анљомдодашуда ва пурсиши дар байни 
соњибкорон ва сармоягузорон гузаронидашуда имкон дод, ки муаммоњои 
зерини барои кишвари мо дар соњаи сармоягузорї хосбуда муайян карда 
шаванд: 

- бозори дохилии нисбатан начандон калон ва њамгироии заифи 
тиљоратию иќтисодї бо кишварњои хориљї; 

- рушди ѓайрикофии инфрасохтори љисмонї (роњњо, хатњои 
интиќоли ќувваи барќ, обтаъминкунї ва монанди инњо) дар як ќатор 
минтаќањои кишвар; 

Љадвали 12. Сохтори љуѓрофии сармояњои хориљї дар иќтисодиѐти Љумњурии Тољикистон дар солњои 2004-2011 (млн. долл. ШМА)                                                                                                                                                                                                                             

Номгўи давлатњо 

Солњо 
2004 2005 2006 2007 2008 2009 2010 2011 њамагї 

млн.$ % млн.$ % млн.$ % млн.$ % млн.$ % млн.$ % млн.$ % 
млн.

$ 
%  

Њамагї  260,7 100 263 100 385,2 100 388,4 100 716,7 100 76,88 100 51,03 100 76,3 100 2 218,21 

Аз он љумла:     

Кишварњо ИДМ 0,4 0,15 2,8 1,06 234,3 60,8 171,2 44,1 603,1 84,1 45,21 58,8 9,3 18,2 43,5 57 1 109,81 

Озарбойљон  - -  -  -  -  -  -  -  -  -  - - 0,66 1,3 - - 0,66 

Ќазоќистон -  -  -  -  2,4 0,62 10,9 2,81 36,2 5,05 26 33,8 2, 34 4,6 0,46 0,6 75,96 

Ќирѓизистон  - -  -  -  -  -  -  -  -  -  0,72 0,94 - - 0,03 0 0,75 

Россия 0,3 0,12 2,8 1,06 231,7 60,2 160,2 41,2 566,8 79,1 18,5 24.0 6,3 12,3 35,4 46,4 1022 

Давлатњои дигар 0,1 0,04 0,04 0,02 0,1 0,03 0,1 0,03 0,1 0,01 - - - - - - 0,44 

Давлатњои 
хориљаи дур 

260,3 99,8 260 99 150,9 39,2 217,2 55,9 113,6 15,9 31,68 41,2 41, 74    81,8 32,8 43 
1 066,5 

Британияи 
Кабир 

6,8 2,6 28,6 10,9 25,9 6,72 10,8 2,78 7,1 0,99 0,9 1,2 3, 07 6 7,6 9,9 
341,2 

Олмон 0,04 0,02 1,5 0,57 1,7 0,44 0,1 0,03 -  -  - - 9,01 17,7 - - 12,4 

Эрон 0,4 0,15 4,7 1,79 2,5 0,65 10,3 2,65 3,5 0,49 1,58 2,1 4,13 8,1 10,7 14 37,81 

Њиндустон  - -  2,7 1,03 1,2 0,31 0,2 0,05 0,7 0,1 2,05 2,7 3,84 7,5 0,41 0,5 11,1 

Канада 3,4 1,3 0,9 0,34 -  -  1,4 0,36 0,8 0,11     - - - - 6,5 

Кипр 4,1 1,6 1 0,38 36,1 9,37 88,7 22,8 70,2 9,79 2,15 2,8 4,63 9,1 2,6 3.,4 209,48 

Хитой 2,1 0,81 2,5 0,95 34,9 9,06 6,4 1,65 24,7 3,45 0,3 0,4 - - - - 70,9 

Нидерландия  - -  -  -  -  -  -  -  -  -  18,1 23,5 0,62 1,2 3,7 4,8 22,42 

Туркия 0,9 0,35 1,6 0,61 3,3 0,86 0,2 0,05 0,2 0,03 -  -  8,68 17 - - 14,88 

Сингапур  - -  -  -  -  -  -  -  -  -  0,05 0,06 0,14 0,3 - - 0,19 

ШМА 2 0,8 5,4 2,05 37,3 9,68 71,7 18,5 5,1 0,71 3,05 4 1,06 2,1 4 5,3 129,61 

Фаронса  - -  -  -  -  -  -  -  -  -  2,6 3,4 0,36 0,7 - - 2,96 

Љазирањои 
Вирљиния 

 - -  -  -  -  -  -  -  -  -  0,05 0,07 0,2 0,4 - - 
0,32 

Швейтсария 2 0,8 2,1 0,8 0,2 0,05 15,5 3,99 1 0,14 0,82 1,1 5,9 11,6 4,2 5,6 31,72 

Давлатњои дигар 0,2 0,09 0,7 0,27 7,8 2,02 11,9 3,1 0,3 0,04 -  -  0,1 0,2  -  - 21 

 Манбаъ: Бонки миллии Тољикистон. Тавозуни пардохт  

-  камбуди мавсимии ќувваи барќ; 
 - нуќсонњо дар ќонунгузории кишвар дар соњаи сармоягузорї 

ва механизмњое, ки њуќуќи моликият, риояи бояду шояди ќонунњо ва 
муносибатњои шартномавии субъектњои хољагидориро таъмин 
мекунанд, нигилизми њуќуќї;  

- шароити заифи раќобатпазирї љињати љалби сармоягузорињо 
(низомњои андоз, гумрук ва раводид); 

 - нисбатан дур будан аз бозорњои истеъмолии бузурги љањонї 
ва шоњроњњои асосии тиљоратию наќлиѐтї; 

   - инкишоф наѐфтани инфрасохтори сармоягузорї (бонкї, 
иттилоотию тањлилї, консалтингї (машваратї)  ва ѓайра); 

 -  баланд будани сатњи бюрократизатсияи (расмиятпарастии) 
идораи давлатї; 

- дар кишвар ба миќдори кофї вуљуд надоштани кадрњои 
идоракунанда ва коргарии дорои донишу малакаи муосир, баланд 
будани сатњи муњољирати берунї. 
 

9.  Иќтидори сармоягузорї ва хавфњо  
 
15. Дурнамои иќтидори сармоягузории Љумњурии Тољикистон, ба 

туфайли он, ки кишвар дорои захирањои табиии хеле зиѐд мебошад, 
метавонад бузург арзѐбї карда шавад, аз љумла мавриди истифода ќарор 
додани иќтидори бузурги энергияи об, љорї намудани технологияњои 
њозиразамон дар соњањои афзалиятнок, коркарди пурраи ашѐи хоми 
мањаллї бо арзиши баланди изофа, мањсулоти коркардшудаи озуќа,   
металлњои ќиматбањо ва нодир, инчунин имкониятњои рушди туризм.  

16. Дар баробари ин хавфњои (рискњои) зиѐдеро, ки ба рушди 
кишвар тањдид мекунанд ва метавонанд дар шакли зайл зоњир гарданд, 
нодида гирифтан мумкин нест: 

- кам шудани захирањои ашѐи хом ва пастшавии минбаъдаи нархњои 
љањонии пахта ва њамзамон болоравии арзиши аслии истењсоли он, ки 
боиси косташавии љолибияти сармоягузории кишвар мегарданд; 

- аз даст додани иќтидори мављудаи саноатию истењсолии кишвар 
бинобар сатњи баланди фарсудашавии воситањои асосї ва њаљми ками 
сармоягузорињо ба сармояи асосї; 

- симои манфии сармоягузорї пайдо кардани кишвар дар натиљаи ба 
таври зарурї риоя нагардидани сиѐсати давлатї оид ба љалби 
сармоягузорї; 

- талафоти бевоситаи буљети давлатї бинобар истифодаи 
ѓайрисамараноки маблаѓњое, ки барои љалби сармоягузорї равона карда 
шудаанд; 

- мављудияти омилњои нооромї дар минтаќаи Осиѐи Марказї ва 
вуљуд доштани хавфи бунбасти иќтисодї бинобар пешгўинашаванда 
будани рушди вазъи сиѐсии хориљї дар минтаќа.    

 
10. Тадбирњои асосї оид ба ноил гардидан ба маќсадњои Консепсия ва 

механизмњои татбиќи онњо 
 

§1. Такмили заминаи меъѐрии њуќуќї ва бартараф сохтани монеањои 
маъмурии садди роњи фаъолияти сармоягузорї 

17. Санади меъѐрии њуќуќии асосї дар соњаи фаъолияти 
сармоягузорї Ќонуни Љумњурии Тољикистон «Дар бораи сармоягузорї» 
№260 мебошад, ки 12 майи соли 2007 ќабул гардидааст. Ќонун меъѐрњои 
танзимкунандаи муносибатњои марбут ба сармоягузориро муттањид 
сохта, барои сармоягузорињои хориљї ва миллї  низоми умумии 
њуќуќиро муќаррар намуд ва ба сармоягузороне, ки фаъолияти худро дар 
Љумњурии Тољикистон анљом медињанд, кафолатњои баробар пешнињод 
кард.  

Ќонуни Љумњурии Тољикистон «Дар бораи сармоягузорї» амалан 
тамоми љанбањои фаъолияти сармоягузорї дар Љумњурии Тољикистонро 
ба танзим медарорад, ба ќадри кофї кафолатњо ва имтиѐзоти 
имконпазирро пешбинї менамояд, вале, таљрибаи кишварњои њамсоя ва 
тањлили муќоисавию њуќуќии ќонунњои сармоягузории онњо, инчунин 
назариѐт ва дархостњои сармоягузорон нишон доданд, ки Ќонуни 
Љумњурии Тољикистон «Дар бораи сармоягузорї» ба таљдиди назар ва ба 
он ворид намудани таѓйиру иловањо ниѐз дорад.  

18. Дар навбати аввал, муайян намудани мафњуми ќонунгузории 
сармоягузорї зарур мебошад, то ки ба таври даќиќ муайян карда шавад, 
ки мањз кадом санадњои меъѐрии њуќуќї бояд ба чунин навъ ќонунгузорї 
ворид карда шаванд. 

19. Њамоњангсозии (мутобиќсозии) умумии ќонунгузории Љумњурии 
Тољикистон, аз нуќтаи назари ягонагии истилоњот, тадбирњои 
пешбинишаванда, ба тавозуни озодињо ва масъулияти њам 
сармоягузорон ва њам давлат мутаносиб намудани санадњои меъѐрии 
њуќуќї зарур мебошад. Њамчунин принсипњои эълоннамудаи Ќонуни 
Љумњурии Тољикистон «Дар бораи сармоягузорї» бояд дар дигар 
санадњои меъѐрии њуќуќї низ инъикоси худро пайдо кунанд, то ки онњо 
аз сатњи декларативї ба сатњи татбиќи амалї гузаронида шаванд.   

20. Дар сатњи ќонунгузорї бояд чунин механизмњои бунѐдии 
сармоягузорї, ба монанди созишномаи сармоягузорї, шарикии давлат 
ва бахши хусусї, лоињањо, барномањои сармоягузорї ва ѓайра инъикос 
ѐбанд ва ба таври даќиќ ба танзим дароварда шавад. 

21. Барои њавасмандгардонии сармоягузорї таљдиди назар 
намудани критерияњое, ки мутобиќи онњо метавонанд имтиѐзоти андозї 

ва гумрукї пешнињод карда шаванд, инчунин ба таври даќиќ муќаррар 
намудани тартиби пешнињод намудани онњо зарур мебошад. Рушди 
чунин навъ кафолати аз љониби давлат пешнињодшаванда, ба монанди 
додани грантњои давлатї зарур дониста мешавад. Барои ин ташаккул 
додани заминаи кофии меъѐрии њуќуќї зарур аст. 

22. Дар доираи ќонунгузории Љумњурии Тољикистон пешбинї 
намудани механизми пешнињоди шикоят аз љониби сармоягузорон 
нисбати риоя нагардидани кафолатњои муќаррарнамудаи Ќонуни 
Љумњурии Тољикистон «Дар бораи сармоягузорї», инчунин расмиѐти 
вокуниши маќомоти ваколатдор ба ин шикоятњо зарур мебошад.  

23. Фароњам овардани низоми мусоиди моликият дар Љумњурии 
Тољикистон тавассути ќабул намудани санадњои махсуси меъѐрии 
њуќуќии алоњидае, ки масъалањои милликунонї, реквизитсия (мусодира 
кардан) ва ѓайраро танзим менамоянд, зарур мебошад. Ѓайр аз ин 
анљомдињии тадбирњо оид ба таъминоти  воќеии њифзи њуќуќи њам 
молумулкї ва њам ѓайри молумулкї, эътироф намудани конвенсияњо ва 
дигар санадњои байналмилалии ба њимояи сармоягузорї 
нигаронидашуда зарур аст. 

24. Фаъолияти минбаъдаи мураттаб ва муназзам оид ба паст 
кардани монеањои маъмурї, соддагардонии расмиѐт, хусусан дар соњаи 
иљозатномадињї, инчунин такмилдињии соњаи тафтишу назорат бо 
маќсади паст кардани фишор ба тиљорат ва кам кардани дахолати 
давлат ба фаъолияти бахши хусусї, љорї намудани низоми нави 
андозбандї ва имтиѐзоти раќобатпазире, ки ба љалби сармоягузорон 
мусоидат мекунанд, зарур мебошад. 

25. Давлат бояд шарики баробарњуќуќи гражданї, 
иштироккунандаи муносибатњои њуќуќии гражданї бо сармоягузор 
шавад ва барои ин бояд заминаи меъѐрии њуќуќии дахлдор ва системаи 
мувозина ва мањдудиятњо нисбати сармоягузорињо, ки ба рушди 
иќтидорњои миллї тањдид мекунанд, ташаккул дода шавад.  

 
§2. Дигаргунсозии заминаи институтсионалї ва системаи идоракунии 

фаъолияти сармоягузорї 

26.  Барои баланд бардоштани самаранокии идоракунии фаъолияти 
сармоягузорї, бењтарсозии муњити сармоягузорї ва афзун намудани 
воридоти сармоягузорињо ба иќтисод дар Љумњурии Тољикистон таъсис 
додани системаи комили ягонаи идоракунии давлатии равандњои 
сармоягузорї, ки сохторњои марбутаи кор бо сармоягузорињои хориљї, 
њамоњангсозии фаъолият бо ташкилотњои (созмонњои) байналмилалї, 
гузаронидани экспертизаи (ташхиси) лоињањои муњимтарин ва интихоби 
озмунии онњоро фаро мегирад, зарур мебошад. 

27. Таъмин намудани такмилѐбии минбаъдаи функсияњои Кумитаи 
давлатии сармоягузорї ва идораи амволи давлатии Љумњурии 

Тољикистон, њамчун маќоми давлатии ваколатдор дар соњаи 
сармоягузорї, аз љумла ба он додани ваколатњои бештар оид ба 
мониторинги лоињањои сармоягузорї, пешбурди фењристи (реестри) 
лоињањои сармоягузорї мувофиќи матлаб буда, барои ин тамоми 
маќомоти давлатие, ки ба раванди сармоягузорї љалб шудаанд, бояд 
иттилооти марбутаи дар ихтиѐрашон мављудбударо ба таври доимї ба 
он пешнињод намоянд. Њамзамон, дастрасї ба фењрист (реестр) бояд озод 
бошад, фењрист бояд расман дар сомонаи расмии Кумитаи давлатии 
сармоягузорї ва идораи амволи давлатии Љумњурии Тољикистон 
интишор карда шавад.   

28. Барои њалли муаммоњои дорои хусусияти институтсионалї 
(вуљуд доштани шумораи зиѐди маќомоти давлатие, ки ба сармоягузор 
лозим меояд, ки бо онњо сарукор дошта бошад, сатњи баланди дахолати 
маќомоти «иљозатдињанда», такроркунии функсияњои маъмурии 
маќомоти давлатї) дар љараѐни татбиќи Консепсияи мазкур бояд 
вариантњои амалисозии механизми Созишномаи сармоягузорї баррасї 
гарданд, ки њангоми он давлат тамоми мувофиќакунонињои зарурї ва 
расмиѐти маъмурї, ва/ѐ љорї намудани системаи «равзанаи ягона»-и 
мутамарказкунандаи функсияњои/хизмарасонињои њамаи маќомоти 
давлатии зарурии ба раванди додани тамоми њуљљатњои иљозатдињии 
лозимї љалбшударо ба зиммаи худ мегирад, то ки ба сармоягузори 
мурољиаткарда њарчи зудтар хизмат расонида шавад.    

29. Васеъ намудани имкониятњои Кумитаи давлатии сармоягузорї 
ва идораи амволи давлатии Љумњурии Тољикистон дар мавриди бењтар 
намудани њамоњангсозї ва назорати фаъолияти маќомоти давлатии 
љумњурї оид ба масъалањои љалби сармоягузорињо, дастгирии фаъолияти 
љории сармоягузорон, њимояи њуќуќу манфиатњои онњо ва 
фароњамоварии шароити мусоид барои фаъолияти сармоягузорї дар 
Љумњурии Тољикистон бошад, мувофиќи маќсад мебошад.  
 

§3. Рушди инфрасохтори фаъолияти сармоягузорї 

30. Ба динамикаи воридоти сармоягузорињо мављудияти 
инфрасохтори рушдѐфта, аз љумла энергетика, алоќа, системаи 
телекоммуникатсия, наќлиѐт, мењмонхона ва дигар хизматрасонињо 
таъсири мусбат мерасонад. Бинобар ин, њамзамон бо саъю талошњо оид 
ба татбиќи яке аз маќсадњои стратегии кишвар – баромадан аз бунбасти 
наќлиѐтї, шарти муњими сиѐсати муваффаќонаи сармоягузорї њалли 
проблемањои таъмини ќувваи барќ, алоќа ва хизматрасонї хоњад буд.  

Љузъи таркибии муњими механизми љалби сармоягузорињои хориљї 
ба минтаќањои кишвар инфрасохтори рушдѐфтаи сармоягузорї 
мебошад. Барои ташаккулѐбии пурра ва такмилѐбии доимии он тањия ва 
татбиќ намудани маљмўи тадбирњо оид ба рушди инфрасохтори махсуси 
сармоягузорї зарур мебошад – бонкњои тиљоратї, фондњои 

сармоягузорї, фондњои ѓайридавлатии нафаќа, љамъиятњои суѓуртавии 
тиљоратї, консорсиумњои ѓайридавлатии сармоягузорон, бонкњои 
ипотекавї, инчунин нињодњои ѓайримолиявї – агентињои маркетингї ва 
консалтингї, хадамоти кадрї ва рекрутингї, тањсилоти иловагї ва 
махсус ва бизнес-тањсилот.  

31. Дар мадди таваљљўњи доимии Њукумати Љумњурии Тољикистон 
ва маќомоти ваколатдори давлатї оид ба сармоягузорињо бояд 
тадбирњои минбаъда оид ба рушди минтаќањои озоди иќтисодї ва 
таъмини онњо бо инфрасохтори дахлдор ќарор гиранд. Ворид намудани 
таљрибаи мусбии байналмилалї ба рушди минтаќањои озоди иќтисодї 
дар Љумњурии Тољикистон, ки имкон медињад маљмўи проблемањои 
барои њамаи кишварњои Иттињоди Давлатњои Мустаќил умумибударо, 
ки ба минтаќањои озоди иќтисодї имкон намедињанд афзалиятњои худро 
дар њаљми пурра амалї намоянд, зарур мебошад. Ба љумлаи муаммоњои 
мазкур инњоро мансуб донистан мумкин аст:   

-  танзим ва идоракунии ѓайрисамаранок; 
- вуљуд надоштани бањисобгирии хусусиятњои хоси минтаќањо; 
- нокифоя људо гардидани маблаѓгузории буљетї барои 

ташаккулѐбии институтсионалї ва таъсиси инфрасохтори зарурї, 
самаранокии пасти харољоти буљетї; 

- ноустувории ќонунгузории андоз барои резидентњои минтаќањои 
озоди иќтисодї. 

32. Бояд њам таљрибаи мусбї ва њам таљрибаи манфии љомеаи 
љањониро ба инобат гирифт ва омўхт, ки ин ба Љумњурии Тољикистон 
имкон медињад, то модели худро бо такя ба таљрибаи бењтарини љањонї 
созад. 

Барои бењтар намудани љолибият ва иќтидори минтаќањои озоди 
иќтисодии дар Љумњурии Тољикистон вуљуддошта баррасї намудани 
механизми тањти идораи ширкатњои махсусгардонидашуда супоридани  
онњо мувофиќи матлаб хоњад буд, ки ин дар тамоми љањон ба таври васеъ 
амалї мегардад, ѐ ки барои таќвиятбахшии иќтидори идоракунии 
маъмурияти онњо маблаѓњои зиѐди буљетї љалб карда шаванд.   

Таљрибаи љањонї аз он шањодат медињад, ки омили рушди 
босуръати иќтисодї аз њисоби фаъолгардонии муомилоти 
байналмилалии мол, сарфарбарсозии сармоягузорињо, вусъатбахшии 
равандњои њамгироии иќтисодї, таъсиси минтаќањои махсуси иќтисодї 
мебошад. Дар баробари ин, пешбинї намудани тадбирњо оид ба таъсиси 
минтаќањо ва майдонњои саноатии сармоягузории дорои дастрасї ба 
шабакањои муњандисї бидуни пешнињод кардани имтиѐзот ва 
афзалиятњо мувофиќи матлаб хоњад буд.  

§4.   Таъминоти иттилоотию тањлилии фаъолияти сармоягузорї 

33.  Дастрас будани иттилоот, шаффоф ва возењ будани ќонунгузорї 
омили муњимтарини ташаккулѐбии симои сармоягузории кишвар 
мебошад. Муќаррар намудани принсипи дар боло зикргардида дар 
Ќонуни Љумњурии Тољикистон «Дар бораи сармоягузорї» лањзаи мусбї 
ба њисоб меравад, вале дар амалия ин принсип риоя карда намешавад. 
Дастрасии сармоягузорони эњтимолї (имконпазир) ба иттилоот мушкил 
буда, он ба ќабули ќарорњои мусбат оид ба сармоягузорї дар Љумњурии 
Тољикистон мусоидат намекунад.  

34. Ноил гардидан ба иљрои бечунучарои талаботи ќонунгузорї оид 
ба интишори расмии тамоми санадњои меъѐрии њуќуќї, аз он љумла 
санадњои меъѐрии њуќуќие, ки дар сатњи вазорату идорањои Љумњурии 
Тољикистон ќабул карда мешаванд, зарур мебошад.  

35. Барои бартараф намудани холигии иттилоотию тањлилї инњо 
зарур мебошанд: 

- зоњир намудани таваљљўњи махсус ба таъминоти иттилоотии 
сармоягузорони хориљї њамчун зинаи нисбатан заиф дар механизми 
танзими ин раванд. Воситањои иттилоотї ва марказњои мусоидат ба 
сармоягузорони хориљї бояд сармоягузоронро бо маълумот дар бораи 
лоињањои мухталиф ва шартњои татбиќи онњо, шартњои љойгиркунї ва 
фаъолият дар минтаќањои махсуси иќтисодї, системаи андозбандї, 
расмиѐти маъмурию њуќуќї, кафолатњои давлат, роњњои њалли 
масъалањои бањснок ва проблемањо таъмин намоянд; 

-  андешидани тадбирњо оид ба бењтарсозии дастрасї ба иттилоот ва 
пешнињод кардани иттилооти пурра дар бораи лоињањои сармоягузорї 
дар минтаќањои мухталифи кишвар, инчунин дар њаљми пурра татбиќ 
намудани кафолатњо ва имтиѐзоте, ки Њукумати Љумњурии Тољикистон 
ба сармоягузорон пешнињод менамояд. Андешидани тадбирњо оид ба 
баланд бардоштани сатњи саводнокии њуќуќии соњибкорон ва 
хизматчиѐни давлатї дар минтаќањо тавассути бењтар намудани сатњи 
огоњї оид ба љараѐни ислоњоти иќтисодї ва санадњои меъѐрии њуќуќие, 
ки дар соњаи сармоягузорї ќабул гардидаанд; 

- њавасмандгардонї ва ташвиќ намудани таъсиси сохторњои 
махсусгардонидашудаи ѓайридавлатие, ки ба хизматрасонии тањќиќотї, 
консалтингї, аудиторї ва дигар хизматрасонињо барои бахши соњибкорї 
нигаронида шудаанд; 

-  баррасї намудани имконияти интишори мунтазами маводњои 
иттилоотию тањлилї оид ба вазъи бахшњои иќтисод, тафсирњои соњавї, 
маљмўањои оморї бо нишондињандањои рушди иќтисод, тафсирњои 
нархњо ва монанди инњо. Пешбинї намудани фаслњои махсус њангоми 
тањияи барномањои сармоягузорї, ки дар онњо чорабинињо оид ба 
иттилоотонии њамаи сармоягузорони эњтимолї (имконпазир) дарљ 
мегарданд тавассути њама гуна усулњои дастрас (истифодаи захираю 

имкониятњои сафоратњо ва намояндагињои тиљоратї, ташкили форумњо, 
аз љумла форумњои интернетї ва намоишгоњњои лоињањои сармоягузорї 
ва ѓайра); 

- таќвият додани иќтидорњои фаъолиятдоштаи маќомоти давлатии 
Љумњурии Тољикистон, ки њамарўза бо сармоягузорон рўбарў мешаванд, 
то ки онњо иттилооти комилан навро оид ба вазъ дар Љумњурии 
Тољикистон пешнињод кунанд, имконият дошта бошанд дар сатњи 
баланди касбї бо сармоягузорон муошират кунанд. Навкунии 
иттилооте, ки маќомоти давлатї дар сомонањо ва дар манбаъњои дигар 
интишор менамоянд, бояд ўњдадории маќомоти давлатї бошад ва барои 
иљрои накардани чунин ўњдадорї бояд љавобгарии маъмурии роњбари 
аввали маќомоти давлатии дахлдор пешбинї карда шавад.  

 
§5.  Њавасмандгардонии фаъолияти сармоягузорї 

36. Ташаккули сиѐсати муќтадири сармоягузорї, ки ба воридоти 
сармоягузорињо мусоидат мекунад ва шароити мусоид фароњам 
меоварад, бояд тавассути тадбирњои системавии сиѐсати макроиќтисодї, 
инчунин тадбирњои интихобї дар заминаи татбиќи муносибати 
инфиродї, чорањои дастгирии хизматрасонии бахшњои мушаххаси 
иќтисод, минтаќањои муайян, гурўњњои корхонањо ва лоињањо тавассути 
пешнињоди имтиѐзњои гуногуни фискалї ва сабукињои маъмурї анљом 
дода шавад.   

Тадбирњои системавии сиѐсати иќтисодї бояд ба ташаккулдињии 
макромуњити љолиби сармоягузорї ва заминаи ќонунгузорї, ба тадбирњо 
оид ба таъмини шароити раќобатпазири љалби сармоягузорињои хориљї, 
инчунин ба тадбирњо оид ба баланд бардоштани мањсулнокї ва 
раќобатпазирии истењсолкунандагони ватанї  равона карда шаванд.  

Тадбирњои интихобї бояд дар асоси муносибати инфиродї 
(мушаххас) дар кор бо сармоягузорони хориљї, маљмўи тадбирњои 
якљояи дастгирии молиявї ва хизматрасонии бахшњои ба содирот 
нигаронидашуда, корхонањо ва лоињањо анљом дода шаванд, инчунин 
бояд ба ташаккулдињии симои мусбии сармоягузории кишвар дар 
бозорњои байналмилалии сармоя равона карда шаванд. 

37. Дар шароити Љумњурии Тољикистон навъњои нисбатан муњими 
њавасмандгардонињои махсус барои сармоягузорони хориљї инњо бояд 
бошанд: 

- њавасмандињои андозї (фискалї): рухсатињои андозї, имтиѐзот дар 
мавриди андоз аз фоида, имтиѐзот нисбати маблаѓњое, ки барои 
сармоягузорї ва сармоягузории такрорї истифода карда мешаванд, 
низоми босуръати (сарењи) азњисоббарорињои истењлокї 
(амортизатсионї), имтиѐзот дар мавриди андози даромад барои 
кормандони хориљии корхонањо бо иштироки хориљиѐн, имтиѐзот 

њангоми анљомдињии амалиѐти савдои хориљї, имтиѐзот дар мавриди 
воридоти технологияњои нав ва ѓайра; 

- њавасмандињои молиявї: пардохтани субсидияњои њукуматї барои 
пўшонидани як ќисми харољоти оѓози фаъолият, пешнињод намудани 
ќарзњои имтиѐзнок ѐ кафолатњо барои ќарзњо, таъмин намудани шароити 
имтиѐзноки суѓуртакунии давлатї, иштироки давлат дар сармояи 
сањомї, њавасмандгардонии андўхт, таъсиси фондњои сармоягузорї; 

- тањия ва татбиќи барномањои маќсадноки сармоягузорие, ки ба 
рушди минтаќањои рушднаѐфта ва соњањои афзалиятноки иќтисоди 
кишвар равона карда шудаанд. Таъминоти иќтисодии татбиќи 
барномањои маќсадноки сармоягузорї асосан бояд тавассути 
бењтарсозии механизми молиявии љалби сармоягузорињо ба тањияи 
низоми бањодињї ва идоракунии таваккалњо анљом дода шавад. 
Таъминоти њуќуќии татбиќи ин барномањо андешидани тадбирњои 
маљмўї оид ба идома додани ислоњоти ќонунгузорї, баланд бардоштани 
сатњи дастрасї ва шаффофияти иттилоотро таќозо менамояд; 

- бекор кардани раводидњо (визањо) ѐ тартиби соддагардидаи додани 
раводидњо ба сармоягузорон (роњбарон ва намояндагони зинаи 
роњбарикунанда, инчунин мутахассисони баландихтисоси ширкатњои 
дорои технологияњои рушдѐфта) барои анљом додани музокирот, 
шиносої бо истењсолот, бастани шартномањо (муоњидањо). Асос барои 
вуруд ба ќаламрави Љумњурии Тољикистон бидуни раводид (виза) дар ин 
њолат бояд даъватномаи маќомоти ваколатдори давлатї оид ба 
сармоягузорињо, иљозат барои баровардани фоида, додани шањрвандї ба 
сармоягузороне, ки зиѐда аз њадди аќали маблаѓи муайяннамудаи 
Њукумати Љумњурии Тољикистон барои иќтисоди Љумњурии Тољикистон 
сармоягузорї намудаанд. 

 
§6. Бењтар намудани симои сармоягузорї ва нишондињандањои Љумњурии 

Тољикистон дар рейтингњои (дараљабандињои) байналмилалї 

38. Мавќеи Љумњурии Тољикистон дар доираи Конференсияи Созмони 
Милали Муттањид  оид ба тиљорат ва рушд (UNCTAD) дар гурўњи 
кишварњои дорои иќтидорњои зиѐд ва сатњи пасти сармоягузорињо 
далели вуљуд доштани зарурати анљом додани корњо оид ба бењтарсозии 
симои сармоягузории кишвар мебошад. 

Намудњои асосии ташкили идоракуниро бо њалли мушкилоти имиљї 
дар доираи фаъолияти маќомоти давлатї ва пешбинї намудани маљмўи 
чорабинињо оид ба бењтарсозии симои сармоягузории кишвар дар шакли 
фасли Барномаи љалби сармоягузорињо, баррасї намудан зарур аст: 

39. Механизми амалии баланд бардоштани имиљи сармоягузории 
Љумњурии Тољикистон бояд иќдомњои зеринро дарбар гирад: 

 муайян намудани маќоми давлатии масъуле, ки тањти роњбарї ва 
назорати бевоситаи он барномаи маќсадноки баланд бардоштани симои 
сармоягузории кишвар татбиќ карда хоњад шуд; 

 таъсиси гурўњи кории доимї аз љумлаи коршиносони мустаќил; 

 таъсиси гурўњи тадќиќотии (коршиносии) муваќќатї иборат аз 
коршиносон; 

 муайян намудани рўйхати рейтингњои байналмилалие, ки барои 
арзѐбии муњити сармоягузории Љумњурии Тољикистон муњим мебошанд; 

 тасдиќ намудани рўйхати рейтингњои байналмилалї, омўхтани 
методология, муайян  намудани имконият ва роњњои бењтарсозии 
нишондињандањои (индикаторњои) мушаххас дар ин рейтингњо; 

 тањия намудани наќшаи чорабинињо оид ба бењтарсозии 
нишондињандањо, муайян намудани масъулон, назорати љараѐни корњо; 

 дар љараѐн ва баъди баанљомрасии корњо маъракањои густурдаи 
иттилоотї бо маќсади таблиѓи дастовардњо, натиљањои мушаххас, 
бењтарсозии муњити самоягузории кишвар гузаронида мешаванд;  

40. Боло бурдани симои сармоягузории Љумњурии Тољикистон дар 
сатњи иттилоотии љањонї бо истифодаи воситањои зерин имконпазир 
мебошад: 

 дар шабакањои телевизионї ва радиоии љањонї љойгир кардани 
наворњои видеої ва аудиої оид ба имкониятњои сармоягузории 
Љумњурии Тољикистон; 

 љойгир кардани билбордњо дар фурудгоњњо ва дигар љойњои 
љамъиятї; 

 сомонаи интернетии иттилоотии бисѐрзабонаи ба таври доимї 
навшаванда барои сармоягузорон; 

 тањия ва интишор намудани маводњои чопии иттилоотию тањлилї 
ва муаррифотї; 

 кори мураттаб бо воситањои ахбори оммаи хориљї оид ба боло 
бурдани симои мусбати сармоягузории кишвар, аз љумла ахбороти 
мунтазами иттилоотї дар воситањои ахбори оммаи хориљї, маќолањо ва 
нашрияњои мавзўї, интишори наворњои видеоии муаррифотї; 

 гузаронидан ва фаъолона ба маърази љомеаи тиљоратии 
байналмилалї пешнињод намудани чорабинињои оммавии иќтисодї ва 
сармоягузорї – бизнес-форумњо, роњнамоњо, семинарњо, конференсияњо, 
намоишгоњњо; 

 иштироки фаъолона дар чорабинињои оммавии байналмилалии 
сармоягузорї ва иќтисодї; 

 инъикоси васеи фаъолияти ширкати махсусгардонидашудаи миллї 
оид ба љалби сармоягузорињо «Тољинвест» њам дар хориља ва њам дар 
дохили кишвар; 

 таъсис додани системаи дастгирии муњољирони мењнатї ва 
ташаккулдињии симои мусбии Љумњурии Тољикистон њамчун тањвилгари 
кадрњои баландихтисос ба љомеаи иќтисодии љањонї. 

41. Кор бо воситањои ахбори омма бояд дар њама самтњои муњим – 
сиѐсат, иќтисод, туризм (сайѐњї), фарњанг ва ѓайра бо таъмин намудани 
таъсиррасонии иттилоотї ба њама гурўњњои мавриди назар ташкил карда 
шавад. Барои њамоњангсозии кори мазкур бояд як маќомоти масъул ѐ 
комиссияи байниидоравї муайян карда шавад ва ба њайати он 
намояндагони бахши тиљорати хусусї, ки симои худро дар хориља 
фаъолона муаррифї менамоянд, шомил карда шаванд.  
 

§7. Рушди муносибатњои тиљоратию иќтисодї бо кишварњои хориљї 

42. Љанбаи муњими сиѐсати сармоягузории давлат мутобиќати он бо 
сиѐсати иќтисодии хориљї мебошад, ки барои њамаљониба мусоидат 
намудан ба рушди муносибатњои тиљоратию иќтисодии минтаќавї ва 
байналмилалї, њамгироии иќтисоди миллї бо иќтисоди љањонї, 
иштирок дар татбиќи лоињањои муњими минтаќавї ва байналмилалии 
иќтисодї, наќлиѐтию коммуникатсионї ва энергетикї, њифзи 
манфиатњои иќтисодї ва ба бозорњои нав баромадани субъектњои 
тиљорати миллї  нигаронида шудааст.  

43. Бо маќсади њалли вазифањои зикргардида ва суръатбахшии 
ислоњоти иќтисодї идома додани њамкории мутаќобилан судманд бо 
созмонњои байналмилалии мўътабари молиявї, аз љумла Бонки 
Умумиљањонї, Хазинаи байналмилалии асъор, Бонки осиѐии рушд, 
Бонки Аврупоии таљдид ва рушд ва Бонки исломии рушд мувофиќи 
матлаб мебошад.   

44. Рушди минбаъдаи муносибатњои тиљоратию иќтисодї ва 
сармоягузорї бо кишварњои аъзои Созмони њамкории Шанхай ва 
Иттињоди гумрукї низ бояд ба яке аз самтњои асосии сиѐсати иќтисодии 
хориљии кишвар тадбил ѐбад.  

45. Омили муњимтарини таъмини рушди иќтисоди кишвар ва 
њамгироии он ба иќтисоди љањонї њамроњ шудани Љумњурии Тољикистон 
ба Созмони Умумиљањонии Савдо мебошад. Узвият дар Созмони 
Умумиљањонии Савдо ба њарчї бештар дар оянда пешгўишаванда будани 
иќтисоди кишвар мусоидат хоњад кард ва ба кишвар имкон медињад, ки 
стандартњои ягона бо њама аъзои  ин созмон дошта бошад, мањсулоти 
раќобатпазир истењсол намояд ва ба бозори дохилї барои молњои 
хушсифати истењсолкунандагони љањонї дастрасї муњайѐ намояд. 

46. Љумњурии Тољикистон њамчун давлати соњибистиќлол бо 
кишварњои Америка, Осиѐ ва Аврупо муносибатњои иќтисодї дорад, 
инчунин љонибдори њамкорињои њарчї амиќтар бо тамоми созмону 
ташкилотњои иќтисодии минтаќавї мебошад. Яке аз муњимтарини онњо 
Созмони Конференсияи Исломї мебошад, ки дар доираи он Љумњурии 

Тољикистон имконияти густариш додани њамкорињои њарчї амиќтарро 
бо кишварњои љањони ислом дорад.   
 

§8. Рушди бозори мењнат ва ташаккулѐбии иќтидори кадрњо 

47. 67,5 фоизи ањолии Љумњурии Тољикистонро ањолии аз 29-сола 
љавонтар ташкил медињанд, бинобар ин љавонони Тољикистон дар 
муайянкунии ояндаи иќтисодї ва суботи кишвар нерўи асосї хоњанд буд. 

Зарурати рушди иќтисод аз Њукумати кишвар тањия ва татбиќи 
стратегия ва барномањои нави рушди бозори мењнат ва таъмини шуѓлро 
таќозо менамояд, ки дар ќабул намудани Стратегияи давлатии рушди 
бозори мењнати Љумњурии Тољикистон то соли 2020 ва Стратегияи 
миллии муњољирати мењнатии шањрвандони Љумњурии Тољикистон ба 
хориља барои давраи солњои 2010-2015 инъикос мегардад. 

Барои Љумњурии Тољикистон сатњи баланди муњољирати дохилї хос 
мебошад. Муњољирати дохилї, њамчун самти шуѓл, то андозае 
масъалањои њиљрати ќувваи кориро аз мањалњои ањолинишини дењоти 
«бо ќувваи корї таъминбуда», ки дар он љойњо захирањои мењнатии худї 
бо љойњои корї таъмин намебошанд, ба шањрњо ва ноњияњо њал 
менамояд.  

Муњољирати мењнатии хориљии шањрвандони Љумњурии Тољикистон 
ба давлатњои њамсоя «барои пулкоркунї» дар давраи гузариш вусъати 
бештар пайдо кард ва андозаи хеле зиѐдро ташкил медињад. Тамоюл ба 
камшавї дар шароити кунунї ба мушоњида намерасад. Тибќи 
маълумоти тањлили ќувваи корї дар соли 2009, њиссаи муњољирати 
мењнатї 21,9 фоизи ањолии машѓули корро ташкил медињад. 

Њисобњо нишон медињанд, ки њадди аќал, барои нигоњдории сатњи 
шуѓли ањолї ва ба соњаи шуѓл љалб намудани ќисми њар сол 
афзоишѐбандаи ањолии ќобили мењнат, муњайѐ намудани чунин шароити 
иќтисодие зарур мебошад, ки афзоиши њарсолаи одамони ба кор 
машѓулбуда на камтар аз 7% аз њисоби њамасола таъсис додани 150 њазор 
љойњои кории самаранок таъмин карда шавад. Дар њоли њозир суръати 
афзоиши миѐнаи солонаи одамони ба кор машѓулбуда њамагї 1,0 фоизро 
ташкил медињад. Ба таври воќеї иќтисоди кишвар њоло наметавонад 
афзоиши зарурии шумораи љойњои кориро таъмин намояд. Бинобар ин, 
дар марњилаи кунунї шуѓл дар хориљи кишвар њамчун љузъи муњими 
сиѐсати шуѓли ањолии Љумњурии Тољикистон боќї мемонад. 

Њаљми умумии интиќолоти пулии муњољирони мењнатї дар соли 
2011 - 40 фоизи ММД-ро ташкил дод. Омили мазкур њоло барои 
нигоњдории суботи иќтисодї ва иљтимої дар Љумњурии Тољикистон 
асосї мањсуб гардида, талаботи дохилї ва истеъмолоти шахсиро 
дастгирї менамояд.  

Дар шароити муосир мављудияти ќувваи кории болаѐќат ин 
нишонаи муњими љолибияти сармоягузории давлат мебошад.  

Стратегияи давлатии рушди бозори мењнати Љумњурии Тољикистон 
то соли 2020 ва Стратегияи миллии муњољирати мењнатии шањрвандони 
Љумњурии Тољикистон ба хориља барои солњои 2010-2015 љабњањои 
асосии рушди бозори мењнат ва таъмини шуѓли мењнатро муайян 
месозанд.  

48.  Њамзамон, аз нуќтаи назари иљрои сиѐсати сармоягузорї, афзун 
намудани иќтидор ва баланд бардоштани сатњи љолибияти 
сармоягузорї, самтњои асосии сиѐсати давлатї дар ин љабња бояд чунин 
шаванд: 

-  рушди њамаљонибаи иќтидори кадрњо; 
- баланд бардоштани сатњи тахассуси кадрњо; 
- таъсис додани системаи омўзиши эњтиѐљот (талабот) дар бозори 

мењнати дохили кишвар, бо дарназардошти фаъолияти иќтисодии 
сармоягузорї. 

 
11. Механизми мониторинг ва арзѐбии самаранокии татбиќи Консепсия 

49. Механизми мониторинг ва арзѐбии самаранокии Консепсия бо 
механизмњои татбиќи сиѐсати сармоягузорї алоќамандии зич дорад.  
Барои мониторинг ва арзѐбї намудани самаранокии татбиќи 
чорабинињои банаќшагирифташуда механизмњои зерин истифода карда 
мешаванд: 

- мониторинги њарсолаи муњити сармоягузорї дар асоси пурсиши 
назариѐти сармоягузорони хориљї ва ватанї аз соњањои мухталифи 
саноат («барометри» муњити сармоягузорї). Таљрибаи кишварњои 
мухталифи љањон аз таъсири мусбати чунин механизм гувоњї медињад, ба 
шарте, ки он дар асоси илмии иљтимої татбиќ карда мешавад, 
барномањо ва воситањои тањќиќот тањия карда шудаанд, интихоби 
посухдињандагон бо шарти роњ надодан ба натиљањои љонибдорона ба 
таври даќиќ ба наќша гирифта шудааст, тањлили амиќи натиљањои 
бадастомадаи пурсиш, ки дар асоси онњо тадбирњо оид ба тасњењи 
амалњо ва бењтарсозии минбаъдаи муњити сармоягузорї тањия карда 
мешаванд. Ташкилкунандаи пурсиш дар ин маврид метавонад маќоми 
ваколатдори давлатї оид ба сармоягузорї бошад, вале иљрокунанда 
бояд ширкати махсусгардонидашудаи мустаќил (мумкин аст хориљї) 
бошад, ин имкон медињад сатњи воќеияти натиљањо баланд бардошта 
шавад, зеро имкон медињад ба вобастагї ва фишори маъмурї роњ дода 
нашавад ва аз њама муњимтар – дар маљмўъ ба ташаккулѐбии минбаъдаи 
симои мусбати кишвар ва аз љумла маќоми ваколатдори давлатї оид ба 
сармоягузорињо мусоидат хоњад кард; 

- мониторинги шароит барои сармоягузорињо дар кишварњои раќиб, 
дар мавриди зарурат, барои андешидани тадбирњои фаврии вокуниш. 
Тањлили доимии муќоисавии ин шароит барои таъмини раќобатнокї ва 

«љубронњои» тарафњои заиф бо афзалиятњо (имтиѐзот) дар дигар љанбањо 
зарур мебошад;   

- тањлили нишондињандањо-индикаторњои миќдории муњити 
сармоягузории кишвар – њаљми сармоягузорињои мустаќими хориљии 
љалбшаванда, миќдори сармоягузорони љалбшаванда, њаљми молњо ва 
хизматрасонињое, ки дар минтаќањои озоди иќтисодї истењсол ва 
пешнињод карда шудаанд, миќдори лоињањои сармоягузории 
татбиќшаванда ва ѓайра; 

- тањлили вазъи кишвар дар рейтингњои байналмилалї. Пешакї 
рейтингњои зерин тавсия карда мешаванд: GCI WEF, DB WB, Index of 
Economic Freedom,  Corruption Perceptions Index, Inward FDI Attraction 
Index UNCTAD, the A.T. Kearney Foreign Direct Investment Confidence 
Index, Brand Finance National Brands. Дар њоли њозир Љумњурии 
Тољикистон дар 2 рейтинги охир пешнињод нашудааст ва саъю 
кўшишњои муайяне зарур мебошанд, то ки вазъи кишвар дар онњо 
инъикос карда шавад. Инро дар мисоли баъзе кишварњо (масалан, 
Ќазоќистон) кардан мумкин аст, тавассути эълон намудани ишѓоли 
мавќеъњои муайян дар рейтинги масъалањои рушд;  

- пешбурди Фењристи (реестри) ягонаи давлатии сармоягузорињои 
хориљї дар Љумњурии Тољикистон, бо маќсади доштани фањмиши даќиќ 
оид ба миќдори сармоягузорони хориљии воќеан амалкунанда, оид ба 
њаљмњои сармоягузорињои хориљї, оид ба соњањое, ки ба онњо 
сармоягузорон сањм мегузоранд, инчунин дар ихтиѐр доштани иттилоот 
оид ба тамоюли рушди чунин нишондињандањо.  

50. Дар баробари тањияи Барномаи љалби сармоягузорињо ва 
ислоњоти сиѐсати сармоягузорї, тањияи Барнома ва Ќоидањои 
мониторинги самаранокии татбиќи барномањои сармоягузорї, ки 
тамоми тадбирњои дар боло номбаршударо дар шакли чорабинињои 
мушаххас дарбар мегиранд, зарур мебошад.  
 

12.  Интикаторњо ва нишондињандањои самаранокии татбиќи сиѐсати 
давлатї оид ба љалб ва њимояи сармоягузорї 

51. Индикаторњо ва нишондињандањои арзѐбии (бањодињии) 
самаранокї барои њар яке аз самтњои сиѐсати давлатї оид ба љалб ва 
њифзи сармоягузорињо, ки дар Консепсияи мазкур зикр гардидаанд, 
алоњида муайян карда мешаванд. 

а) љалб ва њимояи сармоягузорињо (дигаргунсозињои сохторї дар 
иќтисод, кафолатњои Њукумати Љумњурии Тољикистон ба 
сармоягузорон, имтиѐзоти андозї, гумрукї ва ѓайра, низоми 
соддагардидаи раводид барои сармоягузорон, стратегияи идоракунии 
ќарзи хориљї).  

Индикаторњо: 
- њиссаи бахши хусусигардонидашуда дар иќтисод; 

- њиссаи ММД, ки дар бахши хусусигардонидашуда истењсол 
гардидааст; 

- њиссаи захирањои мењнатие, ки дар бахши хусусигардонидашуда 
машѓуланд; 

- сармоягузорињои ватанї ва хориљї дар бахшњои асосии иќтисод; 
- љалби сармоягузорони маќсаднок (масалан, ширкатњое, ки ба  

рўйхати Global-2000  ворид карда шудаанд). 
- њаљми сармоягузорињои мустаќими хориљї нисбат ба ММД; 
- њиссаи ќарзи беруна (хориљї) нисбати ММД; 
- бастани созишномањо бо давлатњои хориљї оид ба 

њавасмандгардонї ва њифзи мутаќобилаи сармоягузорињо; 
- тањия ва ќабул намудани низоми соддагардидаи раводидї барои 

сармоягузорон («раводиди сармоягузор»). 
б) такмилдињии заминаи меъѐрии њуќуќї (Ќонуни Љумњурии 

Тољикистон «Дар бораи сармоягузорї», Ќонуни Љумњурии Тољикистон 
«Дар бораи низоми иљозатдињї» ва ѓ.).  

Индикаторњо: 
- тањия ва ќабул намудани ќонунњои Љумњурии Тољикистон дар 

бораи ворид намудани таѓйиру иловањо ба як ќатор санадњои 
ќонунгузорї оид ба масъалањои њавасмандгардонии сармоягузорињо ва 
такмили низоми иљозатдињї;  

- тањия ва ќабул намудани ќонунњои нави Љумњурии Тољикистон оид 
ба танзими нињодњои асосии сармоягузорї; 

- миќдори ваќт ва иќдомњое (зинањое, расмиѐте), ки барои гузаштан 
аз равандњои асосии маъмурї талаб карда мешаванд. 

в) дигаргунсозии асосњои институтсионалии идоракунии 
сармоягузорињо (ислоњоти фаъолияти Кумитаи давлатии сармоягузорї 
ва идора амволи давлатии Љумњурии Тољикистон, таъсис додани низоми 
(системаи) «Равзанаи ягона».   

Индикаторњо: 
- дараљаи ќаноатмандии сармоягузорони дохилї ва хориљї аз 

њамкории мутаќобил бо маќомоти давлатї оид ба масъалањои 
сармоягузорї; 

- миќдори мурољиатњо ба «Равзанаи ягона», аз онњо – такроран, 
барои њалли њамон як масъала; 

- миќдори бозгардонидани њуљљатњо ба мурољиаткунандагон 
бинобар сабабњои рад кардан; 

г) рушди инфрасохтори фаъолияти сармоягузорї (дар навбати 
аввал – минтаќањои озоди иќтисодї ва чунин унсурњои зарурї, ба 
монанди дастгирии молиявї ва ѓайримолиявї, таъминоти иттилоотию 
тањлилї).  

Индикаторњо: 
- миќдори минтаќањои озоди иќтисодї; 

- миќдори ширкаткунандагони минтаќањои озоди иќтисодї; 
- њаљми мањсулот ва хизматрасонињое, ки ширкаткунандагони 

минтаќањои озоди иќтисодї истењсол ва пешнињод намудаанд; 
- миќдори ширкатњои BSP (тањвилгарони бизнес-хизматрасонињо — 

иттилоотї, машваратї, тањлилї ва ѓайра); 
- њаљми хизматрасонињое, ки ширкатњои тањвилгари бизнес-

хизматрасонињо пешнињод намудаанд;  
- таъсис додан ва нав кардани веб-портали сармоягузории дорои 

манбаи иттилоот оид ба лоињањои сармоягузорї дар ќаламрави 
Љумњурии Тољикистон ва тамоми иттилооти барои сармоягузорон 
зарурбуда.  

д) бењтарсозии симои сармоягузории кишвар ва мавќеи Љумњурии 
Тољикистон дар рейтингњои байналмилалї. 

Индикаторњо: 
- шумораи маводњои рекламавї-иттилоотї дар бораи имкониятњои 

сармоягузории Љумњурии Тољикистон; 
- шумораи чорабинињое, ки имкониятњои сармоягузории Љумњурии 

Тољикистонро таблиѓ мекунанд; 
- ноил гардидан ба нишондињандањои муайяни Шохиси (индекси) 

љањонии (глобалии) раќобатпазирии Форуми умумиљањонии иќтисодї аз 
рўи индикаторњои «Таъсири ќоидањои танзими сармоягузорињои 
мустаќим ба соњибкорї» ва «Сармоягузорињои мустаќим ва 
технологияњои хориљї»; 

 - бењтаргардии мавќеъ дар рейтинги «Doing Business» аз рўи 
индикатори «Њифзи сармоягузорон»; 

-  бењтаргардии мавќеъ дар рейтингњои Index of Economic Freedom,  
Corruption Perceptions Index, Inward FDI Attraction Index UNCTAD;  

- ба роњ мондани њамкории мутаќобил бо ташкилкунандагон ва 
ворид кардани Љумњурии Тољикистон ба бањодињии The A.T. Kearney 
Foreign Direct Investment Confidence Index ва Brand Finance National 
Brands. 

 
13. Муќаррароти хотимавї 

Консепсияи сиѐсати давлатии љалб ва њимояи сармоягузорї дар 
Љумњурии Тољикистон ба таври куллї бо Стратегияи миллии рушд 
њамоњанг сохта шуда, барои иљрои вазифањои дар Паѐми Президенти 
Љумњурии Тољикистон ба Маљлиси Олии Љумњурии Тољикистон аз 20 
апрели соли 2012 гузошташуда равона карда шудааст. Иљрои бандњои 
асосии Консепсияи мазкур барои ташаккули сиѐсати ягонаи давлатї оид 
ба љалбу њимояи сармоягузорї, бо маќсади ноил шудан ба афзоиши 
сармоягузорї дар иќтисодиѐти мамлакат, зиѐд намудани даромади 
буљети давлатї дар асоси бењтар намудани сифати шароити пешбурди 
фаъолияти сармоягузорї дар Љумњурии Тољикистон мусоидат менамояд.  


